
ሰብኡት  ሰብኡት  
ብዘይ ብዘይ 
ኣንስቲኣንስቲ

ረኽሲ ፍገ እንታይ እዩ?ረኽሲ ፍገ እንታይ እዩ? ኣቦ ምዃን ዘሰክሞ ሓላፍነትኣቦ ምዃን ዘሰክሞ ሓላፍነት
ዕላል ምስ ዕላል ምስ 
ድምጻዊ ድምጻዊ 
እስቲፋኖስ እስቲፋኖስ 
ኣብርሃም ኣብርሃም 
(ዘማች)(ዘማች)

ሳዋ፡ ተመሃሮ ሞያውያን ኣብያተ-ትምህርቲ ኣመሪቓንሽዱሽተ ኣዋርሕ ግቡእ ወተሃደራውን 
ፖለቲካውን ስልጠናታት ዝቐሰሙ ኣባላት 
መበል 34 ዙርያ ሃገራዊ ኣገልግሎት 
ዝዀኑ - ተመሃሮ ሞያውያን ኣብያተ-
ትምህርቲ፡ ብ13 መጋቢት ተመሪቖም።
ኣብ ሳዋ ኣብ ዝተገብረ ስነ-ስርዓት፡ ኣዛዚ 

ማእከል ስልጠና ሓይልታት ምክልኻል 
ኤርትራ ሜጀር ጀነራል ሮሞዳን ዑስማን 
ኣውልያይ፡ ኣመሓዳሪ ዞባ ጋሽ-ባርካ 
ኣምባሳደር ማሕሙድ ዓሊ ሕሩይ፡ ኣዘዝቲ 
ማእከል ስልጠና ሃገራዊ ኣገልግሎትን 
ካልኦትን ተረኺቦም ነይሮም።
ምክትል ኣዛዚ ማእከል ስልጠና 

ሃገራዊ ኣገልግሎት ሌተና ኮሎኔል 
ተመስገን ሳሙኤል፡ ተመረቕቲ - ኣብ 
ናቕፋ፡ ሓጋዝ፡ ደቀምሓረ፡ ማይ-ሓባርን 
ኣስመራን ተደኲነን ካብ ዝርከባ 7 
ኣብያተ-ትምህርቲ ሞያ ብደረጃ 
ሰርትፊኬት ዝተመረቑ፣ ውሑዳት ድማ፡ 
ኣብ ኮሎጃት ትምህርቶም ወዲኦም 

ንታዕሊም ዝወረዱ ምዃኖም ብምሕባር፡ 
እተን 44.3 ሚእታዊት ደቂ-ኣንስትዮ 
ከምዝዀና ኣረዲኡ።
ኣብ ውሽጢ 6 ኣዋርሕ ንዝቐሰምዎ 

ዓሰብ - ጽጉማት ደቂ-ኣንስትዮ ንዋታዊ ደገፍ ተገይሩለን
ጨንፈር ሚኒስትሪ ዕዮን 

ማሕበራዊ ድሕነትን ዞባ 
ደቡባዊ ቀይሕ ባሕሪ፡ 
ነበርቲ ከተማ ዓሰብ ንዝዀና 
ጽጉማት ደቂ-ኣንስትዮ፡ ኣብ 
ስራሕ ተዋፊረን መነባብሮአን 
ከመሓይሻሉ ዝሕግዘን ናይ 
ናውቲ ደገፍ ገይሩ።
ብ11 መጋቢት ኣብ ዝተኻየደ 

ስነ-ስርዓት ምርኽኻብ፡ ሓላፊ’ቲ 
ጨንፈር ኣቶ ዮሴፍ ፍስሃየ፡ እቲ 
መደብ - መቐጸልታ ናይ’ቲ 
ጽጉማት ወገናት መነባብሮም 
ንምምሕያሽ ክግበር ዝጸንሐ 
ዓይነታውን ገንዘባውን ደገፍ 
ምዃኑ ብምሕባር፡ ንሰለስተ 

1,154 ሰዓታት ዝሸፈነ ኩሉ-መዳያዊ 
ትምህርቲ ድሕሪ ምዝርዛር ድማ፡ 
ከም ማሕላኦም - ጽኑዓት፡ እሙናትን 
ጻዕረኛታትን ብምዃን፡ ንሃገሮምን 

ህዝቦምን ብትግሃትን ተወፋይነትን 
ከገልግሉ ተላብዩ።
ሜጀር ጀነራል ሮሞዳን ዑስማን 

ኣውልያይ፡ ተመረቕቲ ዝተመደበሎም 
ትምህርቲ ብብቕዓት ብምዝዛሞም ‘ዮሃና’ 
ድሕሪ ምባል፡ ሃገራዊ ኣገልግሎት - 
ምግልጋል ሃገርን ህዝብን ስለዝዀነ፡ እዚ 

ክብሪ’ዚ ከም ባህሊ ካብ ወለዶ ናብ 
ወለዶ ብዝለዓለ ንቕሓትን ብቕዓትን 
እናተወራረሰ ክኸይድ ምርኣይ፡ ዘሕብን 
ከምዝዀነ ኣገንዚቡ።
ተመረቕቲ፡ ትጽቢት ህዝብን ሃገርን 

ብግብራዊ ስራሕ ንምምላእ ዘለዎም 
ድልውነት፡ ብቃለ-ማሕላ ኣረጋጊጾም።

ነበርቲ ንኡሳን ዞባታት ተሰነይን ጎልጅን፡ ንኣባላት ሓይልታት ምክልኻል ኣተባቢዖም
ነበርቲ ንኡሳን ዞባታት ተሰነይን 
ጎልጅን፡ ብኣጋጣሚ 8 መጋቢት - 

ኣዋርሕ ብስነ-ጽባቐ ጸጉሪ ርእሲ ዝሰልጠና 
ኣለይቲ ስድራ፡ በቲ ዝተማህራኦ ሞያ ስራሕ 
ንኽፈጥራ ናውቲ ስነ-ጽባቐ ጸጉሪ ርእሲ 
ከምእተዋህበን ገሊጹ።
ዋና ዳይረክተር ክፍሊ ማሕበራዊ 

ኣገልግሎት ናይ’ቲ ዞባ፡ ኣቶ ሑመድ 
ዓሊ፡ ሰልጠንቲ ዝረኸባኦ ዕድል ብግቡእ 
ክጥቀማሉ ኣዘኻኺሩ።
ሓላፊት ሃማደኤ ኣብ’ቲ ዞባ ወ/ሮ ሳዕድያ 

ኢብራሂም ድማ፡ ሞያውን ቁጠባውን 
ዓቕሚ ደቂ-ኣንስትዮ ንምሕያል፡ ብዝለዓለ 
ክቕጽል ምዃኑ ሓቢራ።
ኣብ መጻኢ ብስፌት ክዳን ንዝሰልጠና 

ጽጉማት ደቂ-ኣንስትዮ ተመሳሳሊ ደገፍ 
ክግበር ምዃኑ እውን፡ ኣብ’ቲ ኣጋጣሚ 
ተገሊጹ።

ማይምነ - ብቕዓት ተመሃሮ እናበረኸ ይመጽእ
ኣብ ንኡስ ዞባ ማይ-ምነ፡ ተሳታፍነትን 

ብቕዓትን ተመሃሮ ንምብራኽ ዝተኻየደ 
ጻዕሪ፡ ኣተባባዒ ውጽኢት ከምዝሃበ 
ተገምጊሙ። 
ሓላፊ ኣገልግሎት ትምህርቲ ኣብ’ቲ 

ንኡስ ዞባ መምህር ክብሮም ገብረመድህን 
ኣብ ዘቕረቦ ጸብጻብ፡ ኣብ ቀዳማይ ፍርቂ 
ዓመት 2021/2022 ካብ ዝተመዝገቡ 
16,040 ተመሃሮ፡ መጠን ምሕላፍ 
ብሓፈሻ ኣስታት 92 ሚእታዊት ምንባሩ፡ 
ቊጽሪ ዝተመዝገቡ ምስ ናይ ዝሓለፈ 
ዓመት ክነጻጸር እንከሎ ድማ፡ ብኣስታት 

15 ሚእታዊት ከምዝዓበየ ኣብሪሁ።
ጽበት መምሃሪ ክፍልታት ዘስዓቦ 

ጻዕቂ ተመሃሮ ኣብ ክፍሊ፡ ካብ ቀንዲ 
ብድሆታት ምዃኑ ዝሓበረ መምህር 
ክብሮም፡ ማእከላይን ካልኣይን ደረጃ 
ኣብያተ-ትምህርቲ ነንበይኑ ዝዀነሉ 
ኩነታት ክመቻቻእ ተላብዩ።
ኣመሓዳሪ ንኡስ ዞባ ማይምነ ሌተና 

ኮሎኔል ኣብርሃም ሃይለ፡ ዝቐረበ ጸብጻብ 
እቲ ኣብ ባይታ ዘሎ ምዃኑ ብምዃኑ፡ 
ጸገማትን ሕጽረታትን ንምምላእ 
ብውህደት ክስራሕ ተማሕጺኑ።

ኣህጉራዊ መዓልቲ ደቂ-ኣንስትዮ፡ 
ኣብ ከባቢኦም ኣብ ልምዓታዊ 
መደባት ተዋፊሮም ንዝርከቡ ኣባላት 
ሓይልታት ምክልኻል ኤርትራ፡ 
እንግዶት ብምግባር ኣተባቢዖም።
ኣብ’ቲ ኣዘዝቲ ሰራዊት፡ ጸሓፊ 
ህግደፍ ዞባ ጋሽ-ባርካ፡ ኣመሓደርቲ 
ናይ’ተን ንኡሳን ዞባታትን ወከልቲ 
ህዝብን ዝተረኽቡሉ ኣብ ሓውሲ-
ከተማ ኦምሓጀር ዝተኻየደ እንግዶት፡ 
ሓላፊት ሃማደኤ ዞባ ጋሽ-ባርካ ወ/ሮ 
የሕደጋ ዮውሃንስ፡ 8 መጋቢት ምስ 
ጀጋኑ ኣባላት ሓይልታት ምክልኻል 
ምብዓለን ሓበን ከምዝስምዐን ገሊጻ።
ጸሓፊ ህግደፍ ዞባ ጋሽ-ባርካ 
ኣምባሳደር ማሕሙድ ዓሊ ጃብራ 
ድማ፡ ንውፉይ ተራ ኤርትራዊት 

ጓል-ኣንስተይቲ ኣብ ሓርነታዊ 
ቃልሲ፣ ምውሓስ ልኡላውነት፣ 
መደባት ህንጸትን ምግታእ ድሑር 
ልምድን ብምጥቃስ፡ ኣብ’ዚ ናይ 
ሓድሽ ምዕራፍ መኸተ እዋን 
እውን፡ ኣበርክቶአን ወሳኒ ከምዝዀነ 
ኣዘኻኺሩ። 
ኣዛዚ እዚ ሰሜን ምዕራብ ምክትታል 
ዶባት ኮሎኔል ዮናስ ብጹኣምላኽ 
እውን፡ ኣባላት ሃማደኤ ኣብ ንኡሳን 
ዞባታት ተሰነይን ጎልጅን ንዝወሰዳኦ 
ተበግሶ ኣመስጊኑ።
ነበርቲ ከተማ ተሰነይ፡ ኣቐዲሞም 
1.3 ሚልዮን ናቕፋ ብምውጻእ፡ ኣብ 
ከባቢኦም ንዝርከቡ ኣባላት ሓይልታት 
ምክልኻል ኤርትራ ዓይነታዊ ደገፍ 
ኣበርኪቶም ነይሮም። ተጋዳላይ ታረቀ ዑቕባሚካኤል ተሰዊኡ

ኣብ ሚኒስትሪ ጥዕና ሓላፊ ውሸባ ዝነበረ ገዲም ተጋዳላይ ታረቀ ዑቕባሚካኤል 
ጐጀላ፡ ብ10 መጋቢት ኣብ መበል 74 ዓመት ዕድመኡ ብሕማም ተሰዊኡ።     
ኣብ ወርሒ ለካቲት 1975 ኣብ ህዝባዊ 

ሓይልታት ሓርነት ኤርትራ ዝተሰለፈ 
ገዲም ተጋዳላይ ታረቀ ዑቕባሚካኤል፡ 
ኣብ እዋን ሓርነታዊ ቃልሲ ይኹን ድሕሪ 
ናጽነት፡ ኣብ ኣገልግሎት ጥዕና ተመዲቡ፡ 
ብዝተፈላለየ ጽፍሕታት ሓላፍነት 
ንህዝቡን ሃገሩን ብልዑል ተወፋይነት 
ዘገልገል ሓርበኛ እዩ።
ገዲም ተጋዳላይ ታረቀ ዑቕባሚካኤል፡ 

በዓል ሓዳርን ኣቦ 3 ደቂን እዩ።
ስነ-ስርዓት ቀብሩ፡ ቀዳም 12 ለካቲት 

ፍርቂ መዓልቲ፡ ኣብ መካነ-መቓብር 
ሓርበኛታት ኣስመራ ተፈጺሙ።
ሚኒስትሪ ጥዕና፡ ብመስዋእቲ ገዲም ኣባሉ ታረቀ ዑቕባሚካኤል ጐጀላ ዝተሰመዖ 

ሓዘን እናገለጸ፡ ንስድራ-ቤቱ፡ መቓልስቱን መሳርሕቱን ጽንዓት ተመንዩ።

ቀይሕ ባሕሪ ሻምፕዮን ምዃና ቀይሕ ባሕሪ ሻምፕዮን ምዃና 
ኣፍሊጣኣፍሊጣ

ሓበሬታ
ትማሊ ኣብ መመርመሪ ማእከላት 

ዞባ ማእከል ብዝተገብረ ናይ ላቦራቶሪ 
መርመራታት፡ ሓደ ዜጋ ካብ ዓዲ-ሓውሻ 
ብኮሮና ቫይረስ ምልካፉ ተረጋጊጹ።
እዚ ከም’ዚ ኢሉ እንከሎ፡ ኮሮና ቫይረስ 

ተረኺብዎ ኣብ ሆስፒታል ዞባ ማእከል 
ተዓቚቡ ክንክን ክግበረሉ ዝጸንሐ ሓደ 
ዜጋ፡ ሓውዩ ተፋንዩ ኣሎ።
በዚ መሰረት፡ ጠቕላላ ቊጽሪ ብኮሮና 

ቫይረስ ዝተለኽፉ ዜጋታት፡ ክሳብ ትማሊ 
9,722 በጺሑ ኣሎ። 9,617 ካብ’ዚኦም 
ሓውዮም ዝተፋነዉ፡ 103 ብሞት ዝተፈልዩ፡ 
2 ድማ ገና ኣብ ሆስፒታል ተዓቚቦም 
ዝርከቡ እዮም።

ሚኒስትሪ ጥዕና - 14 መጋቢት 2022ሚኒስትሪ ጥዕና - 14 መጋቢት 2022

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ረኽሲ ፍገ እንታይ እዩ?ፍገ፡ ‘ኢንተሮቢየስ ቨርሚኵላሪስ’ 
ብዝተባህለ ሓሰኻ ዝመጽእ ረኽሲ እዩ። 
ኣዝዩ ቀጢን ብምዃኑ ድማ፡ ‘ፒን ዎርም’ 
(pinworm) ተባሂሉ እውን ይጽዋዕ እዩ። 
ሕብሩ ጻዕዳ እዩ። ኣብ መዓንጣ ድማ 
ይፋረ። 
ብገምጋም ቁመት ናይ ኣንስተይቲ ፍገ 

10 ሚሊ ሜትር ክኸውን እንከሎ፡ ናይ 
ተባዕታይ ፍገ ድማ 3 ሚሊ ሜትር ኣቢሉ 
ይበጽሕ። ኣብ ማእከላይ ሙቐት ክፍለ-
ዓለም ንዝርከቡ ህጻናት ብብዝሒ ዝርአ 
ረኽሲ ፍገ፡ ንልዕሊ 20 ሚእታዊት ህጻናት 
የጥቅዕ። 

ምልክታት ረኽሲ ፍገምልክታት ረኽሲ ፍገ
መብዛሕትኦም ረኽሲ ፍገ ዘለዎም 

ሰባት ዝኾነ ዝርአ ምልክታት ኣየርእዩን 
እዮም። ገለ ገለ ሰባት ግን ሰሓ ኣብ 
ከባቢ መቐመጫኦም ይገብረሎም’ሞ፡ 
ካብ ተደጋጋሚ ምሕካኽ ዝተላዕለ ከባቢ 
መቐመጫኦም ክቀራረፍን ክቖስልን 
ይርአ እዩ። ንህጻናት ደቂ-ኣንስትዮ ነድሪ 
ከባቢ ብልዕቲ ከስዕበለን’ውን ይኽእል 
እዩ። ሳሕቲ ቅርጸት፡ ድቃስ ምእባይ፡ 
ምንፍርፋርን ካልኦት ምልክታትን ከርኢ 
ከምዝኽእል’ውን መጽናዕትታት ይሕብሩ።

ረኽሲ ፍገ ብኸመይ ይላባዕ?ረኽሲ ፍገ ብኸመይ ይላባዕ?
ፍገ ኣዝዩ ተላባዒ እዩ። ናብ ውሽጢ 

ሰብነትና ብዝተፈላለዩ መንገድታት ክኣቱ 
ይኽእል። ፍገ ዘለዎ ሰብ፡ ብሰንኪ ሰሓ 
መቐመጭኡ ምስ ዝሓክኽ፡ ነቲ እንቋቑሖ 
ናይቲ ሓሰኻ ተሰኪሙ ናብ ካልእ 
ዝተንከፎ ንብረት (ኣንሶላ፡ ድስቲ ወዘተ 
ክኸውን ይኽእል) ብቐሊሉ ከሰጋግሮ 
ይኽእል። ኣብዚ ኣእዳዉ ብግቡእ ምስ 
ዘይሕጸብ ማለት እዩ። 
ሓደ ሓደ ግዜ እንቋቑሖ ፍገ ኣብ ኣየር 

ጸኒሖም ብእስትፋስ ንውሽጢ ኣካላትና 
ክኣትው ይኽእሉ እዮም። 
እንቋቁሖ ፍገ ሓንሳብ ናብ ውሽጢ 

ኣካላትና ምስ ኣተወ፡ ክሳብ ዝጫጫሕን 
ዝዓዂኽን ኣብ ታሕተዋይ ክፋል ስርዓተ 
ምሕቃቕ መግቢ - ማለት ኣብ መዓንጣ 

እዩ ዝጸንሕ። ኣብኡ ካብ 2 ክሳብ 6 
ሳምንታት ግዜ ምስ ወሰዱ ብዝግባእ 
ዓዂኾም መጥቃዕቲ ክገብሩ ይጅምሩ። 
ኣንስተይቲ ፍገ፡ ኣብ ከባቢ መቐመጫ 

ኣብ ዘሎ ዕጽፍጻፍ ቈርበት ነቲ እንቋቑሖ 
ትጸፍዮ። በዚ ምኽንያት ድማ፡ እቲ ግዳያ 
ኣብ ከባቢ መቐመጫኡ ሰሓን ዘቃጽል 
ስምዒታትን ክገብረሉ ይጅምር። እቲ 
ግዳይ ኣሳሕይዎ ነቲ መቐመጭኡ ምስ 
ዝሓኮ እቲ እንቋቚሖ ብቐሊሉ ናብ 
ኣጽፋሩ፡ ካብኡ ናብ ካልእ ኣቕሓ፡ ብኡ 
ቢሉ ድማ ናብ ካልእ ሰብ ክላባዕ ይኽእል።
እንቋቑሖ ፍገ ኣብ ኣእዳውና ንሓያሎ 

ሰዓታት ብህይወት ክጸንሕ ይኽእል። ኣብ 
ንቡር መጠን ሙቐት፡ እንቋቑሖ ፍገ ን3 
ሳምንታት ዝኣክል ካብ ሰብነት ወዲ-ሰብ 
ወጻኢ ብህይወት ክጸንሕ ከም ዝኽእል 
መጽናዕትታት የረጋግጹ። 
ገለ ገለ እዋን እቶም እንቋቑሖ ኣብ 

ከባቢ መቐመጫ እንከለዉ ቀልጢፎም 
ይነቑሑ’ሞ፡ ንውሽጢ ናብ ባጡቕን 
ታሕተዋይ ክፋል መዓንጣን ተመሊሶም 
ብምእታው ዳግመ ረኽሲ ይገብሩ እዮም።
ንፍገ ተኣፈፍቲ መን እዮም?
ረኽሲ ፍገ ኣብ ኩሉ ዕድመ ንዝርከብ 

ሰብ እዩ ዘጥቅዕ። እንቋቚሖ ፍገ ብዓይንኻ 

ክርአ ዝኽእል ስለ ዘይኮነ፡ በቲ ሕማም 
ዝተለኽፈ ሰብ ወይ ንብረት ኣለሊኻ 
ክትፈልዮ ኣጸጋሚ እዩ። ካብን ናብን 
ብቐሊሉ ዝላባዕ ብምዃኑ ድማ፡ ብብዝሒ 
ህዝቢ ተኣኪቡ ኣብ ዝነበረሉ ከባቢታት 
ክላባዕ ይኽእል።
ግቡእ ክትትል ጽሬትን ምሕጻብ 

ኣእዳውን ዘይምዝውታር ነቲ ረኽሲ 
ብቐሊሉ ተላባዒ ይገብሮ። 
ህጻናት ብባህሪኦም ዝኾነ ንብረት ኣብ 

ኣፎም ናይ ምታው ልምዲ ስለ ዘለዎም፡ 
በዚ ረኽሲ’ሲ ዝያዳ ከም ዝጥቅዑ’ውን 
መጽናዕትታት የመልክቱ።

ፍገ ኣብ ልሙዳት ናይ ገዛ እንስሳታት ፍገ ኣብ ልሙዳት ናይ ገዛ እንስሳታት 
ይርአ ድዩ?ይርአ ድዩ?
ፍገ ክዕቆበሉ ካብ ዝኽእል እቲ እንኮ 

ፍጡር፡ ወዲ ሰብ ጥራይ እዩ። ድሙ 
ይኹን ከልቢ ብፍገ ክጥቅዑ ስለ ዘይክእሉ፡ 
ኣብ ምልባዑ ዝህልዎም ተራ ትሑት እዩ።
ፍወሳን ምክልኻልን ረኽሲ ፍገ ፍወሳን ምክልኻልን ረኽሲ ፍገ 
ረኽሲ ፍገ፡ ጠፊኡ እናበልካዮ ደጊሙ 

ክምለስ ወይ ክኽሰት ዝኽእል እዩ። እዚ 
ዝኾነሉ ቀንዲ ምኽንያት ድማ፡ ኣተኲሮን 
ክንክንን ናይ’ቲ ስድራ ኣብቲ ግዳይ ጥራሕ 
ስለ ዝኸውን እዩ። ስለዚ እቲ ዝግበር 
ፍወሳን ክንክክን ብደረጃ መላእ ስድራ-ቤት 
ክኸውን እዮም ሓካይም ዝመርጹ። 
ግቡእ ጽርየት ኣእዳው፡ ሓለዋ ንጽህና 

ኣቑሑ ገዛ፡ ኣንሶላ፡ ቀሚሽ ውሽጢ ወዘተ 
ምክትታል፡ ምልባዕ ፍገ ንምክልኻል ካብ 
ዘኽእሉ ሜላታት ሓደ እዩ። 
ኣጽፋር ኣጻብዕትና ቀንዲ መሰጋገሪ 

እንቋቚሖ ፍገ ክኾኑ ስለ ዝኽእሉ፡ 
ሓጸርትን ጽሩያትን ክኾኑ ይምከር። 
ኣንስተይቲ ፍገ፡ ነቲ እንቁቚሖ ኣብ እዋን 

ለይቲ ኣብ መቐመጫ ስለ እትጸፍዮ፡ ካብ 
ድቃስ ምስ እተበራበርና ብግቡእ ሰብነትናን 
ከባቢ መቐመጫናን ክንሕጸብ ይግባእ። 
ክዳን ለይትናን ኣንሶላናን መዓልታዊ 

ክንቅይር ተመራጺ እዩ። 
እንድቅሰሉ ፍርናሽ ይኹን ዓራት፡ ኣብ 

እዋን ቀትሪ ግቡእ ንፋስን ጸሓይን ክረክብ 
ይግባእ። እንቋቚሖ ፍገ ንጸሓይ ብርሃን 
ተኣፈፍቲ እዮም።
ፍገ ንምጥፋእ ዝሕግዙ መግብታትፍገ ንምጥፋእ ዝሕግዙ መግብታት
ጽሕጊ፦ ጽሕጊ፦ ብፍገ ዝተጠቕዐ ሰብ፡ ብጽሕጊ 

ዝሃብተሙ መግብታት ብብዝሒ ክወስድ 
ይምከር። ኣእካል፡ ጥረታትን ቆጻላት 
ኣሕምልትን ልዑል ትሕቶ ጽሕጊ እዩ 
ዘለዎ። 
ጻዕዳ ሽጉርቲ፦ጻዕዳ ሽጉርቲ፦ ጻዕዳ ሽጉርቲ ብጥሪኡ 

ምውሳድ ኣንስተይቲ ፍገ እንቋቚሖ 
ከይትወልድን ከይትጸፍን ይከላኸል። 
ኣቐዲሞም ዝተጸፍዩ  እንቋቚሖታት 
ከይጫጭሑ’ውን ይገብር። 
ዘይቲ ኮኮናት፦ዘይቲ ኮኮናት፦ ኮኮናት ጸረ-ባክተርያን 

ጸረ-ቫይረስን ጠባይ እዩ ዘለዎ። ናብ 
መደቀሲኻ ቅድሚ ምኻድካ ብዘይቲ 
ኮኮናት ነቲ ዝተጠቕዐ ከባቢ ቆርበት - 
ማለት መቐመጫ ምልካይ።
ካሮት፦ካሮት፦ ዘይበሰለ ካሮት ደጋጊምካ 

መዓልታዊ ምምጋብ፡ ሓሰኻ ፍገ ኣብ 
መናድቕ መዓንጣ ተላሒጎም ንኸይተርፉ 
ብምግባር፡ ምስ ቀልቀል ንደገ ክወጽኡ 
ይሕግዝ።
ክንወስዶም ዘይግባኣና መግብታት፦ ክንወስዶም ዘይግባኣና መግብታት፦ 
ሓሰኻ ፍገ፡ ኣብ ሽኮራዊ ነገራትን 

ዝተጻረዩ ካርቦ ሃድሬት ኣብ ዘለዎም 
መግብታትን ብብዝሒ ይስስኑ። ስለ’ዚ 
ሽኮራዊ መግብታትን ፊኖን ምብዝሒ ካብ 
ምምጋብ ምቑጣብ።

ጭንቀትን ኣፈዋውሳኡንጭንቀት፡ ንወዲ-ሰብ ኣብ ህይወቱ 
ዘጋጥሞ ስነ-ኣእምሮኣዊ ጸቕጢ እዩ። 
ዓይነት ጭንቀት ከበድትን ፈኰስትን 
ተባሂሎም ከከም ደረጃኦም ይኽፈሉ። 
ከበድትን ፈኰስትን ክበሃሉ እንክለዉ ግን፡ 
ኣብ ተጻዋርነትን ኣፈታትሓን በቲ ስነ-
ኣእምሮኣዊ ጸቕጢ ዝተጠቕዐ ውልቀ-ሰብ 
እዩ ዝምርኰስ።
ቀለልቲ ጭንቀታት ወይ ስነ-ኣእምሮኣዊ 

ጸቕጢ፡ ብእወታ እዮም ዝረኣዩ። እዚ ማለት፡ 
እቲ በዚ ስነ-ኣእምሮኣዊ ጸቕጢ ዝተጠቕዐ 
ሰብ፡ ነቶም ጠንቅታት ኣለልዩ ክፈትሖም 
ስለ ዝጽዕር፡ ኣብ ተበላሓትነቱን መሃዝነቱን 
ዓቢ ለውጢ እዩ ዝርአ። እቲ ጸቕጢ 
ከቢድ ወይ ልዕሊ ዓቕሚ ናይ’ቲ ግዳይ 
ምስ ዝኸውን ግና፡ ኣካላውን ኣእምሮኣውን 
ስንክልና ከኸትል ይኽእል እዩ።
ገለ ካብ ጠንቅታት ጭንቀት
* ኣብ ሓዳርካ ቅሳነት ዘይምህላው። 

ክብደት መነባብሮ ወይ ናይ ቊጠባ ጸቕጢ 
ምስ ዘጋጥም። 
* ማሕበራዊ ጸቕጢ ወይ ተነጽሎ ምስ 

ዘጓንፍ። 
* ሕማም ኣእምሮ ወይ ጉድለት ጥዕና 

ምስ ዝህሉ። 
* ባእሲ፡ ጽልኢ. . . ወዘተ ገለ ብቐዳምነት 

ካብ ዝጥቀሱ ጠንቅታት ጸቕጢ ኣእምሮ 
ኢዮም። 

ተመራመርቲ ስነ-ኣእምሮ፡ ጭንቀት ተመራመርቲ ስነ-ኣእምሮ፡ ጭንቀት 
ንምውጋድ እዞም ዝስዕቡ ሜላታት ከም ንምውጋድ እዞም ዝስዕቡ ሜላታት ከም 
ዘለዉ ይመኽሩ፦ ዘለዉ ይመኽሩ፦ 
  ልብኻ ከፊትካ ግልጺ ብምዃን ተዛረብ። 

ኣብ እትጭነቐሉ ይኹን እትጉህየሉ እዋን፡ 
ስምዒታትካ ካብ ምግላጽ ኣይትቆጠብ።
  ‘ከይብሉኒ’ ዝብል ኣሉታዊ ስምዒት ካብ 

ኣእምሮኻ ኣወግዶ። ኩሉ ሰብ ከም ናትካ 
ወይ’ውን ካብኡ ዝዛይድ ጸገም ወይ ስነ-
ኣእምሮኣዊ ጸቕጢ ከም ዘለዎ ኣይትዘንግዕ።
  ስሩዕ ኣካላዊ ምንቅስቓስ ኣዘውትር። እዚ 

ማለት፡ መዓልታዊ እንተወሓደ ንኣስታት 

30 ደቓይቕ ኣካላዊ ምንቅስቓስ ኣካይድ። 
እዚ ኣእምሮኻ እኹል ኦክስጅን ክረክብ ስለ 
ዝሕግዝ፡ ዝተዛነየ ከም ዝኸውን ይገብሮ። 
  ስሩዕን ትሕዝቶ ዘለዎን መግቢ ምምጋብ ስሩዕን ትሕዝቶ ዘለዎን መግቢ ምምጋብ 

ኣዘውትር። ኣዘውትር። 
  ግዙእ ኣልኮላዊ መስተን ሽጋራን ካብ 

ምዃን ተቖጠብ። 
  ሓቀኛን እወታውን ጠባያት ከተማዕብል 

ጸዓር። ነዚ ንምግባር እሩም ጠባያት ዘለዎም 
ዓርከ-መሓዛ ክህልዉኻ ኣገዳሲ እዩ።
  ሕልናኻ ክወቕሱ ዝኽእሉ ነገራት ካብ 

ምዕያይ ተቘጠብ።
  እተካይዶ ስራሕ ፍኑው ኣብ ክንዲ 

ምዃን፡ ብመደብ ዝተሰነየ ክኸውን 
ይግባእ። ብመደብ ዝተሰነየ ስራሕ ዕዉት 
ከም ዝኸውን ኣይትዘንግዕ።
  እኹል ዕረፍቲ - ማለት ድቃስ 

ክትረክብ ይግባእ። ኣብ እዋን ለይቲ 
ጽቡቕ/ዕሙቕ ዝበለ ድቃስ ክወስደካ ከም 
ዝኽእል ንሓንጎልካ ኣእምኖ። 
ካብ ጭንቀት ዘናግፉ ቅልጡፍ/ቀጥታዊ ካብ ጭንቀት ዘናግፉ ቅልጡፍ/ቀጥታዊ 

መንገድታት፦መንገድታት፦
= ጽምዋ ኣብ ዝዓሰሎ ምቹእ ቦታ 

ኮፍ በል። ንኣስታት ሓሙሽተ ደቓይቕ 
ብተደጋጋሚ ብዕምቈትን ህድኣትን 

ኣስተንፍስ። ከምኡ ክትገብር እንከለኻ፡ 
ነቲ ዘጨንቐካ ዘሎ ነገራት ካብ ሓንጐልካ 
ተውጽኦ ከም ዘለኻ ጌርካ ንነብስኻ 
ኣእምኖ። 
= መንኲብካን ክሳድካን ብኣእዳውካ 

ብተደጋጋሚ ድረዞ።
= ኣቐዲሙ ንዘጓነፈካ ዘስሕቐካ ነገራት 

ወይ’ውን ዘንበብካዮም ዘስሕቚ ጽሑፋት 
እናዘከርካ ኣካላትካ ከተዛንዮ ፈትን።
= ኣብ ሰድያ ብስነ-ስርዓት ኮፍ ብምባል፡ 

ንኽሳድካ ብኣእዳውካ ደጊፍካ፡ መንኩብካ 
ንቕድሚትን ድሕሪትን ከምኡ’ውን 
ንላዕልን ታሕትን ኣንቀሳቕስ። ክልቲኡ 
ብርኪ ኣእዳውካ ድማ ንቕድሚትን 
ድሕሪትን ኣብሎ።፡ 
= ኣብ ሰድያ ብዝግባእ ተቐሚጥካ፡ 

ክልቲኡ ኣእዳውካ ንትኹል ናብ መሬት 
ገጽካ ትክ ኣቢልካ ብምቕማጥ፡ መንኩብካ 
ንእዝንኻ ክሳብ ዝትንክፍ ሓፍ ኣብሎ። 
መንኩብካ ንቕድሚትን ንድሕሪትን 
ምንቅስቓስ እውን ኣዘውትር። 
= ኣእዳውካ ልዕሊ ርእስኻ ዘርጊሕካ፡ 

ናይ የማንን ጸጋምን ኣጻብዕቲ ኣእዳውካ 
ኣተሓሕዞም። ብዝሕሪ’ዚ፡ እናተመጣላዕካ 
ነብስኻ ከተዛንዮን ክትፈትሖን ፈትን።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ    

ኣስፍሃ ተኽለማርያም
ቍ.ስ 116266 / 201820(2220)

ቦርድ ምስንዳእ
    ብርሃነ ምሕረትኣብብርሃነ ምሕረትኣብ
ዮሴፍ ሃይለማርያም

ምሉእብርሃን ሃብተገብርኤል
ኤርምያስ ገብረልዑል

ሺሃብ ኣርኣያ
ተስፋኣለም የማነ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.08214595- 200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ሰማያዊት ሓይለኣብ
ቤተልሄም ታደሰ

ለይ-ኣውት
ትንሱእ ፍስሃየ
ሳምራዊት ሃብተ

ፍርቱና ኤፍሬም 



ሓዳስ   ኤርትራ 15 መጋቢት 2022 - ገጽ 3 መበል 31 ዓመት  ቁ.168

ባህልን ስነ-ጥበብንባህልን ስነ-ጥበብን
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ባህልን ስነ-ጥበብንባህልን ስነ-ጥበብን

ኣብ ዝሓለፈ - ኣብ ዓምዲ ባህልን ስነ-ኣብ ዝሓለፈ - ኣብ ዓምዲ ባህልን ስነ-
ጥበብን፡ ምስ ገዲም ድምጻዊ እስቲፋኖስ ጥበብን፡ ምስ ገዲም ድምጻዊ እስቲፋኖስ 
ኣብርሃም (ዘማች) ብዛዕባ’ታ ኣብዚ ቀረባ ግዜ ኣብርሃም (ዘማች) ብዛዕባ’ታ ኣብዚ ቀረባ ግዜ 
ንታሪኽ ሂወቱን ጉዕዞ ስነ-ጥበባዊ ፍርያቱን ንታሪኽ ሂወቱን ጉዕዞ ስነ-ጥበባዊ ፍርያቱን 
እትገልጽ “ክልተ ኣፍቂሩ” ብዝብል እትገልጽ “ክልተ ኣፍቂሩ” ብዝብል 
ዘሕተማ ሓዳሽ  መጽሓፉን፡ ንሓፈሻዊ ስነ-ዘሕተማ ሓዳሽ  መጽሓፉን፡ ንሓፈሻዊ ስነ-
ጥበባዊ ኣበርክቶኡን ኣመልኪትና ንክልተ ጥበባዊ ኣበርክቶኡን ኣመልኪትና ንክልተ 
ተኸታተልቲ ክፋላት ቃለ-መሕተት ተኸታተልቲ ክፋላት ቃለ-መሕተት 
ኣካይድና ነይርና። ንሎሚ ድማ 3ይን ናይ ኣካይድና ነይርና። ንሎሚ ድማ 3ይን ናይ 
መወዳእታ ክፋሉን ይስዕብ - ሰናይ ንባብ።መወዳእታ ክፋሉን ይስዕብ - ሰናይ ንባብ።

- ከም ዝተሰውአት ድኣ ብኸመይን - ከም ዝተሰውአት ድኣ ብኸመይን 
ኣበይን  ፈሊጥካ?ኣበይን  ፈሊጥካ?

መስዋእታ ድኣ ድሕሪ ሰላሕታ 1983፡ 
ንምርኢት ቀያሕቲ ዕንበባ ሒዘ፡ ካብ ሳሕል 
በዚ ኣስመራን ከባብኡን፡ ዓረዛ፡ ማይ ድማ፡ 
በዓል ዓላ፡ ጭኸት፡ ፎሮ  ክሳብ ሰሜን ደንከል 
እዚ ኩሉ ናይ ምርኢት ዑደት ክንገብር 
ዝተበገስናሉ ግዜ’ዩ። ቀጺልና ከም እንደገና  
ናብ ዞባ ደቡብ ብምልኡ ተመሊስካ  ክሳብ 
በዓል ጸሮና ብጸላኢ ዝተኸበብናሉ። ነዚ 
ወድኢና ድሕሪ ዓመትን ሽዱሽተ ወርሕን 
ተሰነይ ሓራ ወጺኣ ስለዝነበረት፡ ብኡ ገይርና 
ከኣ ናብ ሱዳን ክንምለስ ስለዝነበረ፡ ካብ 
ተሰነይ ናብ’ዛ ሕጂ መዲና መንእሰያት ኮይና 
ዘላ ሳዋ ኣብኡ ተዓለምቲ ስለዝነበሩ፡ ባህሊ 
ከነርኢ ንኸይድ። ተመሊስና ከኣ ናብ ተሰነይ 
ንምለስ። ሽዑ ተሰነይ ምስ ተመለስና ከም 
ልምዲ ኩሉ ግዜ ብዛዕባ’ቲ መደብ ክሓስብ 
በይነይ’የ ዝኸይድ። ንጽባሕቱ ንጉሆ ኣብ 
ተሰነይ ሓንቲ እንዳ ሻሂ ይርኢ’ሞ፡ ሻሂ ክሰቲ 
ምስ ከድኩ፡  ኣብኡ ተጋደልቲ  ይጸንሑኒ። 
ንሳቶም ናይ እንዳ 58 ጦፍ ዝተላእኩ 
ተጋደልቲ ኢዮም ነይሮም። ድሕሪ ሰላምታ 
ምልውዋጥ ኣብ ሓደ ኩርናዕ በይነይ ኮፍ 
እብል። “ኣታ እታ ኣባል እንዳ ባህሊ እንዳ 
58ንስ ትዝክርዋዶ እታ ሰሚራ” ኢሎም  
ብዛዕባ መስዋእታ ብገርሆም  ከዕልሉ 
ይሰምዖም። ኣነ በቲ ኩነታት ኣዚየ ይግረም፡ 
ይሓዝን ከኣ።  ካብዛ ሰዓት እዝኣ መረድአይ 
ሰሚዐ ኦሮማይ ቀቢጸ፡ ምርኩሰይ ኣልዒለ 
ድማ፡ ካብ’ቲ ቦታ ይኸይድ። ብድሕሪ’ዚ 
ሓደ ስነ- ጥበባዊ መዘከርታ ክገበረላ ኣለኒ 
ኢለ’የ ካብ’ዛ ሰዓት ዝሓስብ። ብዙሕ 
ደርፍታት ሰርሐ “ንዕኣ ኣይበቅዕን’ዩ” ኢለ 
ጉሒፈዮ’የ።  ኣብ መወዳእታ ግን ነዛ ሰሚራ 
ትብል ደርፈይ ብልክዕ ምሳኣ ትኸይድ 
ኮይና ስለ ዝተሰምዐትኒ ደሪፈላ እብለካ። 
ካልእ እውን ኣሎ  “እቲ ጎላጉል ዘዕበየኒ” 
ዝብል ደርፈይ’ውን ነቲ ሓቀኛ ሂወተይ 
ዝውክል’ዩ።

- ቅድሚ ገለ ዓመታት ንገለ  ካብ - ቅድሚ ገለ ዓመታት ንገለ  ካብ 
ደርፍታታትካ ሪሜክስ ማለት የሐዲስካዮም ደርፍታታትካ ሪሜክስ ማለት የሐዲስካዮም 

3ይን መወዳእታን ክፋል

ኣለኻ’ሞ፡ ኣብ ሕርያ ኣይትሽገርንዶ? ኣለኻ’ሞ፡ ኣብ ሕርያ ኣይትሽገርንዶ? 
ንመን ከ ትፈቱ፡ ነቶም ቀዳሞት ዋላ ነቶም ንመን ከ ትፈቱ፡ ነቶም ቀዳሞት ዋላ ነቶም 
ዘሐደስካዮም?ዘሐደስካዮም?

ግደ ሓቂ ነቲ ኦርጂናል  ናይ ሳሕል  
ደርፍታተይ’የ  ዝናፍቕ። እንተኾነ ግን እዞም 
ደርፍታት እዚኣቶም  ቀጻልነቶም ንኽሕይልን 
ተሰማዓነቶም  ንወለዶታት ክመሓላለፉን 
ክሳጋገሩን  እንተኾይኖም፡  ገለ ክትገብር 
ኣለካ። ምኽንያቱ እቲ ህያው  ሂወቶም 
ኣብ ድምጺ ሓፋሽ ጥራሕ’ዩ ዘሎ፡ ኣብ ካልእ 
ክትረኽቦ  ኣይትኽእልን ኢኻ። ኣብ ካሴት 
ዝነበረ ከኣ ኣሪጉ ዝተበጣጠሰ’ዩ። ስለዚ ኣብ 
ከምዚ ህሞት’የ ሓደ ሓሳብ ዝሓስብ። ኣብ  
‘ግዜ ዲጅታል ስለዘለናስ  በዚ ኣገባብ’ዚ 
ህያውነቶምን ውሕስነቶምን ዘይነራጋግጽ’ 
ዝብል ሓሳብ’ዩ ዝመጽእ። ምኽንያቱ እዚ 
ሕጂ ዘሎ ሕብረተ- ሰብ ብፍላሽ ዝሰምዕ ሰብ 
ስለዝበዝሕ። በዚ ኣገባብ’ዚ እንተተመልኦም 
ኢዮም ድማ፡  ዝያዳ ክስምዑን ክባጽሑን 
ዝኽእሉ። እዚኣ’ያ ድማ፡ እታ  ዝዓበየት 
ምርጫ  መበገሲት ነጥቢ። ኣብ  መስርሕ 
ሕርያ ምሕዳስ ናይ’ዞም ደርፍታት ግን 
ምስ’ቶም ብሂወት ኣብ’ዚ ዓዲ ዘለውን 
ከምኡ’ውን ቀያሕቲ ዕንበባ ዝነበሩ ከም 
በዓል ነጸረኣብ (ወዲ ሻውል)፡ኣሮን (ሳጢር)፡ 
በዓል ወዲ ፎሮ ኣኪበ “እንታይ ይሕሸና” 
ብምባል’የ ሰርሐዮ። ንሳቶም ድማ “እዚኣን 
እዚኣን ክስርሓ ኣለወን” ኢሎም ርእይቶ 
ሂቦምኒ። በዚ መንጽር ኢና ድማ  ነቶም 
ሓያላት ኢዮም ዝበልናዮም ገለ ደርፍታት 
ኣማሓይሽናዮም። እምበር ክንደይ ተሪፉ 
ኣሎ፡ ተስፋ ይገብር እቲ ፋይናንስን ዕድልን 
እንተተረኺቡ ከምኡ ክደግምን ከሐድስን።

- ሕጂ ንስኻ ከም  ደራፋይ  ንዓኻ ስምዒትካ - ሕጂ ንስኻ ከም  ደራፋይ  ንዓኻ ስምዒትካ 
ዝብርብሩን ዝተናኽፉን  ደርፍታት  ኣየኖት ዝብርብሩን ዝተናኽፉን  ደርፍታት  ኣየኖት 
ኢዮም? እቶም ናይ ሜዳ ዋላ እቶም ድሕሪ ኢዮም? እቶም ናይ ሜዳ ዋላ እቶም ድሕሪ 
ናጽነት ዝተወልዱ ?ናጽነት ዝተወልዱ ?

ክልትኦም። 

- ብድሆ ደርፍኻ፡ ካብተን ተፈተውትን - ብድሆ ደርፍኻ፡ ካብተን ተፈተውትን 
ተሰማዕትን ደርፍታትካ’ያ። መዓስን ኣብ ተሰማዕትን ደርፍታትካ’ያ። መዓስን ኣብ 
ከመይ ሃዋህው‘ያ ተደሪፋ? ፍሉይነታ ከመይ ሃዋህው‘ያ ተደሪፋ? ፍሉይነታ 
ኸ እንታይ’ዩ?  ኣብ’ቲ  እዋን  እንታይ  ኸ እንታይ’ዩ?  ኣብ’ቲ  እዋን  እንታይ  
ትዝክር?ትዝክር?

ብድሆ ኣብ’ቲ ዝጸንከረ እዋን ዕጥቃዊ 
ቃልስና ዝተደርሰት ዕዮ’ያ። ደርግ ንሰውራ 
ኤርትራ ሓንሳብን ንሓዋሩን ንኸጥፍእን  
ክድምስስን  ዝተበገሰሉ እዋን 6ይ ወራር’ያ 
ወጽኣ። ብሓፈሻ ልዕሊ 250 ሽሕ ሰራዊት 
ጸላኢ ዝተመልመለሉ፡ መንግስቱ 
ሃይለማርያም ንህዝቢ ኤርትራን ሰውራኡን 
ከጽንት ግዝያዊ ቤት ጽሕፈቱ ኣብ ኣስመራ  
ብምግባር ካብ ሕብረት ሶቬት እዚ ዘይብሃል 
ኣጽዋርን ቀመማዊ ጋዝን ብሓገዝ ኣምጽኡ 
ዝተዳለወሉ ግዜ’ዩ ነይሩ። ኣብዚ ሰዓት’ዚ 
ሰውራ ኤርትራ ኸ መን ጸግዒ ነይርዎ 
እንተኢልካ ከኣ ዋላ ሓደ። ንሱን ህዝቡን፡ 
እምነቱን ጽንዓቱን ጥራይ። ጥይት ዝህቦ 
የለ ብረት ዝህቦ የለ ካብ ጸላኢ መንዚዑ 
ጥራይ ዝተዳራገመሉ ጽንኩር እዋን’ዩ። 
ለይትን ቀትርን ብደብዳብ ነፈርቲ መሬት 
ዝተናወጸሉን፡ ኣነ ድማ ጊታረይን ነዞም 
ቈልዑ ቤት/ትምህርቲ ሰውራ  ሒዘ  ፈቀዶ 
ሰናጭሮ ዝሰፈርናሉ ሕማቕን ጸዋግን 
ግዜ’ዩ  ነይሩ። ብቐንዱ እዚ ደርፊ’ዚ እቲ  
ወራር ኣብ ምብጋስ እንከሎ፡ ንሕና ድማ 
ኣብ ጀልሃንቲ ሱዳን ስለዝነበርና ወግሐ 
ጸብሐ ምስ’ቲ ዝጥጃእ ዝነበረ ወራር ብዛዕባ 

ህዝብና ኣብ ንሓተሉ ዝነበርና  “እዋእ! 
ህዝብና ድኣ ጽቡቕ ኣሎ፡ ብድሆ ይብል 
ኣሎ” ዝብል ዘረባታት ይመጽኣና ስለዝነበረ፡ 
መበገሲየይ እዚኣ’ያ። ብድሆ ንጽንዓትን 
መንፈስ ድልውነት ህዝብና ንምግላጽ 
ዝወጽአት  ደርፊ’ያ። ኣብ ግዜኡ  ‘እንታይ 
ዓይነት ዘደንጹ ደርፊ’ዩ እዚ’ ተባሂሉ ሽዑ 
ንሽዑ ካብ ጀልሃንቲ ነዛ ደርፊ ሒዞም  ናብ 
ድምጺ ሓፋሽ (ሳሕል)  ከብጽሑ ክልተ 
ሰብ ብእግሮም ሒዞማ ከይዶም። እዛ ደርፊ  
ብገዲም  ስነ-ጥበበኛ ኣስመሮም ሃብተማርያም 
ተገጢማ ዜማ ድማ ባዕለይ ዝገበርኩላ’ያ። 
ብሓፈሻ ግን  ንፍሉይን ጽንኩርን ኲነታት 
6ይ ወራሩን ገልጠምጠሙን ተዛኻኽረኒ።

- ደርፍታትካ ተሓዲሶም ምስ ተዘርግሑ - ደርፍታትካ ተሓዲሶም ምስ ተዘርግሑ 
ብቐሊሉ ህዝቢ ክረኽቦም ኣብ ዝኽእለሉ ብቐሊሉ ህዝቢ ክረኽቦም ኣብ ዝኽእለሉ 
ዘመን  ቴክኖሎጂ ኢኻ  የሐዲስካዮም ዘመን  ቴክኖሎጂ ኢኻ  የሐዲስካዮም 
ዘለኻ’ሞ፡ ተሰማዕነቶም ንኸይጎድል በዳሂ ዘለኻ’ሞ፡ ተሰማዕነቶም ንኸይጎድል በዳሂ 
ጽልዋ ከየጋጥሞምስ  ኣይትፈርሕንዶ? ጽልዋ ከየጋጥሞምስ  ኣይትፈርሕንዶ? 

 ኣይፈርሕን’የ። እኳ ድኣ ብዝተራቐቐ 
መንገድን  መሳርሕን ደጊሞም ስለዝተስርሑ 
ጽቡቕ’ዩ። በዚ ዲጅታላዊ መስርሕ ካብ’ቲ 
ተሓዲሶም ተመሪቖም  ኣብ  ማሕበራዊ 
ሜድያ ዝተዘርግሑሉ ግዜ፡  ሰብ ብቐሊሉ 
ንኽሰምዖምን ክረኽቦምን እውን ሓጊዙ’ዩ። 
ሓደ ካብ’ቲ  እንወንታዊ ጽልውኡ ሓንቲ 
ዘጋጠመትኒ  ዕላል ከዕልለካ። ኣብ 2019 
ናብ ሃገራት ስካንዲንቭያ ከይደ ነይረ፡፡ ቀንዲ 
ዕላማ መገሻይ ድማ ንዝኽሪ መበል 25 
ዓመት  ማሕበር ስንኩላን ኲናት ንምብዓል’ዩ 
ነይሩ።  ቤት ጽሕፈት ኤምባሲና “በል 
ካብ መጻኻ ኣብ ስዊዝዘርላንድ፡ ሽወደን፡ 
ኖርወይ እነብዕሎ ጽምብል በዓል ናጽነት 

ምሳና ተሳተፍ“ ይብሉኒ’ሞ ኣብኡ ይቕኒ። 
ሕጂ ኣብ ስቶክሆልም እናተጻወትና እንከለና 
ብሕብሪ ባንዴራ ኤርትራ ዝማዕረጉ ዝምረቑ  
ኤርትራውያን ተማሃሮ  ይጸንሑና። ሕጂ 
ከሳዕስዖም ስለዘለኒ “እንታይ ክደርፈልኩም” 
ምስ በልኩዎም  ብሓደ ድምጺ ‘ህጁም’ 
ይብሉኒ። ብድሕሪ’ዚ ተገሪመ፡ ነቶም 
ሙዚቀኛታት ግልብጥ ኢለ “እንታይ ኢዮም 
ዝብሉ ዘለው” ኢለ  ምስ ተወከስክዎም 
“ሓቆም  ህጁም ድረፈልና  ይብሉኻ 
ኣለው” ኢሎምኒ። ብድሕሪ’ዚ ዓዲ ህጁም 
ንህጁም ገይርና’ያ ንብለካ። ስለ’ዚ እቲ  
ኣቐዲመ ብዲጅታል ክዝርጋሕን ቀጻልነቱ 
ከውሕስን ብቐሊሉ ሰማዕቲ ንክረኽብዎ 
የኽእል’ዩ  ዝበልኩኻ ጥቕሙ እዚ’ዩ።

- ዘማች ትብል ሳጓ ብኸመይ’ያ ወጽያትካ? - ዘማች ትብል ሳጓ ብኸመይ’ያ ወጽያትካ? 

ድሓር’ያ ናብ ዘማች ማዕቢላ እምበር፡ እታ 
ቀንድስ   ዘመቻ’ያ ነይራ።

- እዋእ!  በልስ’ከ  ኣማጻጽኣኣ  ኣዕልለና?እዋእ!  በልስ’ከ  ኣማጻጽኣኣ  ኣዕልለና?

 ኣብ መስከረም 1974 ሃይለስላሴ ተኣልዩ 
ብስርዓት ደርግ ምስ ተተከኤ ኣብ’ዛ ሰዓት 
እዚኣ እቲ ምንቅስቓስ ተማሃሮ ናይ ኢትዮጵያ 
ብፍላይ ኣብ ኣዲስ ኣበባ ዝነበረ  ምንቅስቓስ 
ሓያል ጸቕጥን ድፍኢትን’ዩ ገይሩ። ኣነ 
ድማ ኣብ’ቲ ኣድማ ናይ ሰላማዊ ሰልፍታት 
ኣለኹ። ኩሉ  ጠለብ እቶም ተማሃሮ ዝነበረ 
“ደሞክራሲ፡ መሬት ንሓራስኡ፡ መሰል ሸቃሎ 
ይታሓሎ....”  ወዘተ ዝብል ምስ ማርክሲዚም 
ዝተኣሳሰር ፍትሓዊ ምንቅስቓሳት’ዩ ነይሩ። 
ሕጂ ኣብዚ ደርግ እንታይ’ዩ ዝገብር፡ ቅልጡፍ 
ለውጢ እንተዘይ ኣምጽኡ ንዓኡ’ውን  እዞም 
ተማሃሮ ዕረፍቲ ስለዘይህብዎ፡ ሓደ  ‘ምጥፋእ 
መሃይምነት’ ዝብል ወፍሪ (ዘመቻ) የበግስ። 
ካብ 11 ክፍሊ ንላዕሊ “ኩሎም ኣብ ምሉእ 
ኢትዮጵያ ተዘርጊሖም ክምህሩ” ዝብል 
ብልሓት’ዩ። ሕጂ ኣነ  11 ክፍሊ ስለዝነበርኩ 
ከም ሰበይ ዘመቻ ክኸይድ’የ  ማለት’ዩ። 
ኣብ’ዛ ግዜ እዚኣ ምስ ከማይ ዝኣመሰሉ 
ኤርትራውያን ተዋዳዲብና “ንሕና ጉዳይ 
ኣለና፡ ጉዳይና ከኣ ናጽነት ኤርትራ’ዩ” 
ብምባል ነዚ ዘመቻ ጠንጢና “ንዓድና 
ንውጻእ” ንብህሃል። ኣብ ኣዲስ ኣበባ፡ ከም 
ስርዓት ናይ ኤርትራውያን ኣኼባ’ዩ ተገይሩ።  
ብድሕሪ’ዚ ናብ ሜዳ ወጺእና ንስለፍ፡ 
ተዓሊምና ድማ ኣብ ሓይልታት ተመዲብና። 
ኣብዚ እዋን’ዚ መራሒ ጋንታይ ምስ’ቲ ቁሩብ 
ኣምሓርኛ  ዝሞልቆኒ ዝነበረ፡ ቈልዓ ሓሲብኒ 
እንድዩ “ንዓስኪ ንስኻ? ሕጂ ንስኻስ እንታይ 

ክትገብር መጺኻ “ይብለኒ’ሞ፡ ኣነ 
ከኣ “ክጋደል እምበር እንታይ 
ክገብር ድኣ” ይብሎ። “ምሽ 
ኣብ ኢትዮጵያ ዘመቻ ተኣዊጁ 
ኣሎ ንምንታይ ዘይዘመትካ” 
ይብለኒ። “ኢትዮጵያ ድኣ ንዓይ 
እንታየይ ኮይናትኒ ኣነ’ኮ ንናጽነት 
ኤርትራ’የ  ክጋደል መጽአ” 
ይብሎ። ካብ’ዚ እዋን ንድሓር 
“ኣታ ጸውዕዎ’ስከ ነቲ ዘመቻ” 
እናበለ ይጽውዓንን ይዋዘን 
ስለዝነበረ፡ በቃ  ‘ዘመቻ፡ዘመቻ’ 
ኮይና መሬት። ድሓር’ያ ምስ 
ሰንከልኩ ከይዳ-ከይዳ፡ ኣብ ቤት 
ትምህርቲ ሰውራ ንኸቀባጥሩ 
ዘማች  ምስ በሉኒ፡ ብኣ ኣቢላ 
ናብ ዘማች ማዕቢላ። 

- ምስ ዝጠርነፍካዮም ደቅኻ - ምስ ዝጠርነፍካዮም ደቅኻ 
ኣባላት ቀያሕቲ ዕንበባ ካብ ሳሕል ኣባላት ቀያሕቲ ዕንበባ ካብ ሳሕል 

ተበጊስኩም ዓዲ-ዓዲ እናዘርኩም ሓፋሽ ተበጊስኩም ዓዲ-ዓዲ እናዘርኩም ሓፋሽ 
ህዝብና ኣብ ምጉስጓስን ኣብ ምንቕቃሕን ህዝብና ኣብ ምጉስጓስን ኣብ ምንቕቃሕን 
ልዑል ተራ’ዩ ነይሩኩም’ሞ ምስ’ዚ ዘለካ ልዑል ተራ’ዩ ነይሩኩም’ሞ ምስ’ዚ ዘለካ 
ስንክልና  ብኸመይ  ትጓዓዝ ነይርካ? ስንክልና  ብኸመይ  ትጓዓዝ ነይርካ? 
ንጸላኢ ከ  ብኸመይ ትሰግርዎ ነይርኩም? ንጸላኢ ከ  ብኸመይ ትሰግርዎ ነይርኩም? 
ዘጋጥመኩም  ዝነበረ ጸገማት ከ?ዘጋጥመኩም  ዝነበረ ጸገማት ከ?

ምንቅስቓስ ዑደትና ብድሕሪ ጸላኢ ዘሎ 
መስመር ደጀናት’ዩ ነይሩ። ንሕና ብድሕርኡ 
ኢና ንንቀሳቐስ። ኣስመራ ኣብዚ እንተላ፡ ካብዚ 
ንምዕራብ ዝኸይድ ጽርግያ ኣሎ። ካብ’ዚ 
ንመስመር መንደፈራ ዓድዃላ ዝኸይድ ኣሎ፡
፡ በዚ ደብባዊ ምብራቕ ከኣ  ደቀምሓረ ክሳብ 
ሰገነይቲ ዓዲ ቀይሕ ዝኸይድ መስመር ኣሎ። 
ስለዚ ንሕና ነዚ ስለስተ መስመራት ጽርግያ 
ክንበትኮ ኣለና። እዚ’ዩ ድማ እቲ ድሕሪ 

መስመር ዝበሃል። ኣብ ድሕሪ መስመር 
ርእሱ ዝኸኣለ  ኣዋዳድባ ናይ ህዝባዊ ግንባር 
ኣሎ። ናይ ክፍሊ ህዝቢ፡ ሃንደሳ፡ ስለያ፡ ቀዋሚ 
ዞባዊ ሰራዊት፡ ህዝባዊ ሰራዊት፡ ምልሻ፡ ሓፋሽ 
ውድባት በብማሕበራቶም፡ ሃማደኤ፡ ሃኮሰኤ 
.... ኣሎ። ነዚ ዝኣሊ ከኣ መሪሕነት ኣሎ። 
ድሕሪ መስመር ማለት ርእስኻ  ኣቕሲንካ 
ዘይምድቃስ ማለት’ዩ። ብኣንጻሩ ምንቅስቓስ 
ጸላኢን ስለያታቱን ቀጻሊ ኢዮ። እቶም 
ቀንዲ ጸገማት ዝፈጥሩልና ዝነበሩ ግን 
ብስርናይ ጸላኢ ዝተዓስቡ  ‘ወዶገባ’ ዝበሃሉ 
ኤርትራውያን ኢዮም ነይሮም። ‘ወዶገባ’ 
ዝብል ኣብ’ቲ ሃገር ምሉእ እንገብሮ ዝነብርና 
ዑደት ዝወጽአ ደርፈይ’ኮ ነይሩ’ዩ። እቲ 
ኣርእስቲ ካብዚ ዝበልኩኻ ዝነቐለ’ዩ ነይሩ። 
ጸላኢ ክልተ ሰለስተ ግዜ’ውን  ኣኺቢቡና 
ነይሩ’ዩ፡ ንስክላ ግን ፈንጢስና  ወጺእና ኢና። 
ብመስዋእቲ ዝተፈለዩና ቀያሕቲ ዕንባባ’ውን 
ነይሮምና’ዮም። 

- ነዚ ኩሉ ቦታታት ብምንታይ ኢኹም - ነዚ ኩሉ ቦታታት ብምንታይ ኢኹም 
ትንቀሳቐሱ ነይርኩም? ብፍላይ ንስኻ ምስ’ቲ ትንቀሳቐሱ ነይርኩም? ብፍላይ ንስኻ ምስ’ቲ 
ዘለካ ስንክልና ማለየ’የ?ዘለካ ስንክልና ማለየ’የ?

ካብ ሳሕል ተበጊስና ንባርካ ቆሪጽና ብሽላሎ፡ 
ሻምቢቆን ሞልቂን ገይርና ናብ ማይ ድማ 
ኢና ንኣቱ። ሽዑ  ብደምበላስ ተጠዊና  ናብ 
ዓዲ ጸጸርን ዓዲ ፍንዕን  ኢና ነብል። ክሳብ 
ዓረዛ ብመኪና ኢና መጺና። ካብኡ ግን ኣነ 
ስለዘይክእል፡ ኣብ በቕሊ ይስቀል፡ ናው’ቲ 
መሳርሒታትና  ድማ ኣብ ኣእዱግ’ዩ  
ተጻዒኑ። ኩሉ ጉዕዘና ብለይቲ’ዩ። ሽዑ ካብ 
ዓረዛ በዚ ደቂ ጽንዓይን እምኒ ጸሊምን ገይርና 
ብቢንቶ ናይ ሓልሓለ ሰንጢቕና ትኽ ኢልና 
ንበዓል ገርገራን ሓሬና ገደለን ንየማን ገዲፍና  
ብታሕቲ  ብወቀርትን  ዳምባን ዘሎ ታባታት 
ቆሪጽና ንሰሳሕ’ውን  ንየማና ሓዲግና ዓላ ኢና 
ንኣቱ። ኣብ ዓላ ንህዝብን ሰራዊትን ምርኢት 
ኣካይድና ከም እንደገና ናብ በዓል ፎሮ ኢና 
ንግስግስ። ኣብ’ዚ ንምንቅስቓሳትና  ፈሊጡ 
ጸላኢ ኣብ ገደም ከባቢ ባጽዕ ክሃርመና እውን 
ይፍትን። ከምኡ እናበልና ኪድ ናብ ሸነኽ 
ደንከል ንቕጽል። 
- ግና  ከም ኣብነት ብትሕቲ እምበይቶን - ግና  ከም ኣብነት ብትሕቲ እምበይቶን 

ወቀርትን ከምኡ’ውን  ልዕሊ ኣውሊዕ ጸሩ ወቀርትን ከምኡ’ውን  ልዕሊ ኣውሊዕ ጸሩ 
ዘሎ ቦታታ ብማእከል ጸላኢ ሰንጢቕኩም ዘሎ ቦታታ ብማእከል ጸላኢ ሰንጢቕኩም 
ክትሓልፉ እንከለኹምስ  ቁሩብ  ክትሓልፉ እንከለኹምስ  ቁሩብ  
ኣይትፈርሑን?ኣይትፈርሑን?

(ሰሓቕ) ኣብ ሰውራ ፍርሒ ዝብሃል የለን። 
ክሳብ’ታ እትስዋእ እቲ ዝተበገስካላ ዕላማ 
ክትፍጽምን  ክትዓምምን ጥራሕ’ዩ ዘለካ 
ከላስ።  

- በቃ- በቃ

እንታይ ድኣ፡ ኣኺልዋ ንሳ’ያ።

- ኣብ ምርኢት እንከለኻ  ዘይትርስዖ  - ኣብ ምርኢት እንከለኻ  ዘይትርስዖ  
ዘጋጠመካ  ፍጻሜ  ኣሎ ዶ?ዘጋጠመካ  ፍጻሜ  ኣሎ ዶ?

ዘይርስዖ ፍጻሜታት ኣዚዩ ብዙሕ ዘሕዝንን፡ 
ዘስሕቕን ኣጋጣሚታት ኣሎ። ተስፋ እገብር 
ካልእ ግዜ ከነዕልለሉ።

ወድኻ ድምጻዊ ሜሮን ኢስቲፋኖስ ኣብ ወድኻ ድምጻዊ ሜሮን ኢስቲፋኖስ ኣብ 
ዝተፈላለዩ ኣጋጣሚታት፡ ናትካ ሞያ ሒዙ ዝተፈላለዩ ኣጋጣሚታት፡ ናትካ ሞያ ሒዙ 
ክደርፍ  እንከሎ እንታይ ይስማዓካ?ክደርፍ  እንከሎ እንታይ ይስማዓካ?

ነቲ ናተይ ሞያ ዝወርስን  ዝሕዝን ንፉዕ 
ውላድ ብምምጽኡ ሓበን ይስማዓኒ። 

- እሞ ዘማች ብልቢ ኣመስጊንና ክንፋነወካ?- እሞ ዘማች ብልቢ ኣመስጊንና ክንፋነወካ?

ኣነ’ውን ስለቲ ፈታሺ ሕቶታትካ የመስግነካ። 
ከምኡ’ውን ንጋዜጣ ሓዳስ ኤርትራ ክብረት 
ይሃበለይ እብል።

ዕላል ምስ ድምጻዊ እስቲፋኖስ ኣብርሃም (ዘማች)

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ኣቦ ምዃን ዘሰክሞ ሓላፍነት

ሓገዝቲ ሓሳባት

ቀለስቲ ስድራ ዝኾኑ ሰብኣይን ሰበይቲን፡ 
ነታ ዝመስረቱዋ ጎጆ ኢድን ጓንቲን 
ብምዃን’ዮም ብሓባር ዝመርሑዋን ዘድልያ 
ጠለባት ዘማልኡላን። ሓደ ካብ ወለዲ፡ 
ዕዮ ገዛኡ ምስ ዘብኩር ግና፡ እታ ስድራ 
ጎደሎ ይህልዋ’ሞ፡ ንፋስ ክኣትዋ ይጅምር። 
ቅልጡፍ መፍትሒ ምስ ዘይናደየላ ድማ፡ 
ብሓደ ኢድካ ከተጣቕዕ ስለዘይከኣል፡ ናብ 
ዘይተደልየ ኣንፈት ተምርሕ። እቲ ምንታይ፡ 
ክልቲኦም መጻምዲ ዘዝምልከቶም ምስ 
ዝገብሩ ጥራይ’ያ፡ ምልእቲን ትርንዕቲን 
ስድራ ኰይና እትቕጽል። ስለ’ዚ፡ ሰብኣይን 
ሰበይቲን ክልተ ገጽ ናይ ሓንቲ ሳንቲም 
ምዃኖም ተገንዚቦም፡ ብዘይ ተጕላባነት 
አእጃሞም ከበርክቱ ስድራቤታዊ ሓላፍነት 
ኣለዎም።
ኣብ ዝሓለፈ ክፋል፡ ኣብ መንጎ ኣቦን 

ወላዲን ዘሎ ናይ ትርጒም ቅርበትን ርሕቀትን 
ፍልልይ ርኢና ነይርና። ኣብ ጽሑፍና፡ ኣቦ 
ምዃን ማለት፡ ልዕሊ ወላዲ ምዃን ዝኸይድ 
ትርጉም ከምዘለዎ ኢና ገሊጽና። ኣቦ ምዃን 
ማለት፡ ኪንዮ ምውላድን ዘድልየካ ነገራት 
ምምላእን ዝኸይድ ኰይኑ፡ ፍቕርን ለውሃትን 
እናገለጽካ፡ ብሞራል፡ ብኣካልን ብመንፈስን 
ደቅኻ ምዕባይ እዩ። ኣቦ ምዃን ማለት፡ 
ውሽጣዊ ድሌታት ደቅኻ ምርዳእ፡ ጽን 
ኢልካ ምስማዕ፡ ለይቲን መዓልቲን ቀልብኻን 
ሓሳብካን ኣብ ደቅኻ ገይርካ፡ ኵልንትናኻ 
ስለደቅኻ ምውፋይ እዩ። ብዘይካ’ዚ፡ ኣቦ 
ምዃን፡ ምስ ደቅኻ ጽቡቕ ዝምድና ክህልወካ 
ዘገድድ ሓይሊ እዩ ዘለዎ። መሰረት ናይ 
ዝዀነ ዕብየት ኣብ ዝምድና ስለዝምርኰስ 
ከኣ፡ ኣቦ ረኺቦም ዝዓበዩ ቈልዑ ልዕሊ 
መዛኑኦም ሓርነትን ሩፍታን ከምዝስምዖም፣ 
ሓያል ርእሰ ተኣማንነት ከምዝህልዎም፡ 
ርእስኻ ናይ ምግላጽን ጽቡቕ ናይ ምብህሃል 
ክእለትን ከምዘጥርዩ፡ ኣብ ትምህርቲ ይኹን 
ኣብ ካልእ ንጥፈታቶም ዝሓየሉ ከምዝዀኑ፡ 
ንዘጋጥሞም ብድሆታት ስዒሮም ኣብቲ 
ዝብጻሕ ከምዝበጽሑ ብመጽናዕቲ ተረጋጊጹ 
እዩ። 
ብኣንጻር’ዚ፡ ወላዲ ምዃን ማለት፡ 

ኣብ ሓዳሮም ፍጹማት ኮይኖም ዝጅምሩ 
መጻምዲ የለዉን። ምኽንያቱ፡ ሓዳር ኣብ 
ብዙሓት ክእለታትን ተመኩሮታትን 
ዝምርኮስ ብምዃኑ። ንኣብነት፡ ንገዛእ 
ርእስኻ ክትርዳእ ምኽኣል፡ ንመጻምድኻ 
ክትርድኦ ምኽኣል፡ ኣብ ጉዕዞ ጽቡቕ 
ገይርካ ምቅላስ፡ ንዘጋጥሙኻ እንተታት 
ወትሩ ድሉው ስነ-ኣእምሮኣዊ ኣቃውማ 
ምስራጽ፡ ጸገማት ክትፈትሕ ምኽኣል፡ 
ወዘተ ምጥቃስ ይከኣል። ገለ ግዜ ምስ 
ስድራቤትና ክንዓቢ እንከለና እንመሃሮም 
ኣገባባት ኣብ ሓዳርና እውን ከነዘውትሮም 
ንደሊ ኢና። 
እዞም ዝዓበናሎም ኣገባባት (ባህሪያት) ግን፡ 

ኣብ ልዕሊ መጻምድና ኣብ እነንጸባርቐሉ 
እዋን ዘይውጽኢታውያን ክኾኑ ይኽእሉ 
እዮም። ነዚ ካብ ዘይምርዳእ ከኣ፡ ገለ 
መጻምዲ ነቲ ኣብ ስድራቤቶም ዝዓበዩሉ 
ኣገባብት ኣብ ልዕሊ ሓዳሮም (መጻምዶም) 
ከተግብሩዎ ስለዝርኣዩ፡ ኣብ ሓዳሮም 
ኣብ ዘይምርድዳእን ባእሲን ይኣትዉ። 
እዚ ዘረድኣና ከኣ፡ ኣብ ልዕሊ ሓዳርካ 
ውልቃዊ ባህሪያትካ ምንጽብራቕ ፍጹም 
ክኸውን ዘይግብኦ ምዃኑ’ዩ። ስለ’ዚ፡ 
ዝዓበኻሉ ባህሪያት ኣብ ሓዳርካ ዘይሰርሕ 
እንተደኣ ኮይኑ፡ ብዝቐልጠፈ ከተወግዶን፡ 
ምስ መጻምድኻ ብሓባር ከስርሓኩም 

ንደቅኻ ቅድሚ ልባዊ ፍቕሪን ሓልዮትን፡ 
ዝብላዕን ዝስተን ጥራሕ ኣብ ምቕራብ 
ምሕሳብ እዩ። ከምኡ ጥራይ እንተኾይኑ 
ከኣ፡ ንደቅኻ ብሰለስተኡ መገዲ - ብኣካል፡ 
ብኣእምሮን ብመንፈስን ምሉእ ክትትልን 
ደገፍን ዘይምግባር እዩ። እዚ ማለት፡ ደቅኻ 
ከምቲ ብኣካል ንኽዓብዩ መግቢ ዘድልዮም፡ 
ብሞራልን ኣእምሮን ንኽዓብዩ ድማ ግቡእ 
ስነ-ምግባርን ክብርታትን ሕብረተ-ሰብን 
ሞራልን እናምሃርካ ከተዕብዮም ሓላፍነትካ 
ምዃኑ ፈሊጥካ ምትግባሩ እዩ። ሰለስተኡ 
ማለት ኣካል፡ ኣእምሮን መንፈስን ማዕረ 
ምስ ዘይስጉም ከኣ፡ ደቅኻ ገለ ኣበር ወይ 
ጎደሎ ሒዞም ይዓብዩ እሞ፡ ኣብ’ቲ ዝድለ 
ከይበጽሑ ብመሰናኽላት ክሰዓሩ ይኽእሉ። 
ብሕጽር ዝበለ ኣገላልጻ፡ ዝወለደካን ዘድልየካ 
ነገራዊ ትሕዝቶ እናማልአ ዘዕብየካን ጥራይ 
ስለዝዀነ፡ ልዕሊ’ዚ ዝኸይድ ዝምድና ምስ 
ደቁ ዘይብሉ እዩ። ደቁ ኣበይ ውዒሎም 
ኣበይ ሓዲሮም፣ እንታይ ይመሃሩ ኣለዉ፣ 
ምስ መን ይኸዱ ኣለዉ፣ ምስ ደረጃ 
ዕድመኦም ከመይ ዝበለ ኣባታዊ ምኽሪ 
የድልዮም ግዲ ዘይህበሉን እዩ። ኣብ ፍቕሪን 
ሓልዮትን ዘይተሰረተ ዝምድና ክንዲ ዝፈሰሰ 
ወጻኢታት ይፍሰሶ ዘሐብን ፍረ ክርከቦ 
ኣይክእልን እዩ። ስለ’ዚ፡ ንደቅና ካብ ወለዲ 
ጥራይ እንዀኖም፡ ልዕሊ ዅሉን ቅድሚ 
ዅሉን ኣቦታት ንዅኖም። 
ኣቐዲምና ዝገለጽናዮ ነጥቢ፡ ኣቦ ምዃን 

ዘሰክሞ ቀዳማይ ሓላፍነት፡ መጻኢ ደቅኻ 
መልክዕ ወይ ኣንፈት ምትሓዝ ምዃኑ እዩ። 

ዝኽእል ኣገባባት ክትክተልን’ዩ ዘለካ። 
እንተዘይኮይኑ፡ ዋላ ቅሳነት ዘለዎ ሓዳር 

ይሃሉኻ፡ ኣብ ሂወት ግን ሓደ ነገር 
ኣጕዲልካ ከምዘለኻ ስለዝገብረካ፡ ጸቕጢ 
ፈጢሩ፡ ሕጉስ ሓዳር ኣለኒ ክትብል 
ናብ ዘይትኽእለሉ ደረጃ’ዩ ዘብጽሓካ።  
ኣብ ሓዳር ዘጋጥሙ ጸገማት ክፍወሱ 

እንተደኣ ኮይኖም፡ ነቶም ኣብ ሓዳር 
ከስርሑና ዝኽእሉ ክእለታት ክንሃንጾም’ዩ 
ዘለና። ንኣብነት፡ ንምብህሃልን ጸገማት 
ንምፍታሕን ምምሃር የድሊ። ምስ 

እዚ ድማ፡ ደቅኻ፡ ራእይን ተስፋን ሒዞም 
ክዓብዩ ምግባር’ዩ። ኵልና ከም እንፈልጦ፡ 
ራእይ ዘይምህላው፡ ልክዕ ከምታ ብዘይ 
ኮምፓስ ኣብ ባሕሪ ብማዕበል እናተገፍዐት 
ኣንፈታ ኣጥፊኣ ሸንኮለል እትብል መርከብ 
እዩ። ኣብ መወዳእታ ከኣ፡ ኣብ መዕረፊኣ 
ከይበጽሐት ብማዕበል ተዋሒጣ ትሃጥም። 
ስለ’ዚ፡ ኣቦታት ሳዕቤን ናይ’ዚ ተገንዚቦም 
ንደቆም ‘ብዕድሎም ይዕበዩ’ ከይበሉ፡ በታ 
ዝዕወቱላ መገዲ ኰስኵሶም ከዕብይዎም 
ቀዳመይቲ ሓላፍነቶም እያ። 
2. ኣብነት ምዃን፦2. ኣብነት ምዃን፦
እታ ካልኣይቲ ኣቦ ምዃን እተሰክመካ 

ሓላፍነት፡ ንደቅኻ ጽቡቕ ኣብነት ወይ 
ኣርኣያ ምዃን እያ። እዚ ማለት፡ ንደቅኻ 
ክስዓብ ዘለዎ ኣቦ (role model father) ኴንካ 
ምውሳእ እዩ። 
ሓደ ወላዲ ንባዕሉ ኣብ ውሽጢ ቤቱ 

ሽጋራ እናኣትከኸ፡ ንደቁ “ሽጋራ ክትሰትዩ 
የብልኩምን’’ ክብል እንከሎ ዘየገርም 
ኣይኰነን። ንባዕሉ ሓንቲ መዓልቲ’ውን 
ትኹን ፍቕሩ ኣርእዩዎም ዘይፈልጥ፡ ካብ 
ደቁ ፍቕሪ ክጽበ’ውን ርትዓዊ ኣይኰነን። 
ኣብ ልዕሊ በዓልቲ ቤቱ ቁጥዑን ደሃልን 
ባህሪ እናኣንጸባረቐ፡ ንደቁ ከማይ ኣይትኹኑ 
ክብሎም ከኣ ውጽኢት ኣይህልዎን። 
ንበዓልቲ ቤቱ እናኣፈራርሐ ድሌታቱ 
ዝረክብ ክነሱ፡ ንደቁ ኣብዚ ቤት ስነ-ስርዓት 
ገይርኩም ተመላለሱ፡ ምእዙዛት ኵኑ፡ 
ሰብ ኣኽብሩ … ክብሎም ድማ ግብራዊ 
ኣይኰነን። ሓደ ኣቦ ባዕሉ ዘይገብሮ 

መጻምድኻ ሃስያ ከይተሰዓዓብካ ብኸመይ 
ክትቋዮቕ ትኽእል’ውን ንባዕሉ ተመኵሮ 
ዘድሊዮ’ዩ። 
ከምኡ’ውን ክልቴኻ መጻምድቲ ናይ 

ምብህሃል መድረኽ ፈጢርካ ብዛዕባ 
ጸገማት ሓደ ብሓደ ክትዘራረብን 
ፍታሕ ክትረኽበሉን ኣለካ። ጸገማትካ 

ክውሕጠካ ከተፍቅደሉ ኣይግባእን። 
በዓል ሞያ ምውካስ እውን፡ መጻምድቲ 
ክትረዳድኣሎም ዘይክኣልካ ነጥብታት 
መፍትሒ ክትረኽበሉ ይሕግዘካ እዩ።

ደቁ ክገብርዎ ፍጹም ክጽበዮ የብሉን። 
ምኽንያቱ፡ ቈልዑ ንኣቦኦም ከም ጽቡቕ 
ኣብነት (ሮል ሞዴል) ስለዝርእይዎ፡ ንሱ 
ዝገበራ ክገብሩ፡ ዝበላ ክብሉ፡ ዝበልዓ 
ክበልዑ፡ ዝተዛረባ ክዛረቡ፡ ዝኸዳ ክኸዱ፡ 
ዝሓዛ ክሕዙ፡ ዝተሰቕላ ክስቀሉ፡ ዘንበባ 
ከንብቡ፡ ኮታ ብዅሉ ንዓኡ መሲሎም 
ክዓብዩ እዮም ዝብህጉ። ስለ’ዚ፡ ኣብነታዊ ኣቦ 
ንደቁ ኣብ ትምህርቶም፡ ኣብ ምዝንጋዖም፡ 
ኣብ ምፍቃሮም፡ ኣብ ማሕበራዊ ህይወቶም 
ወዘተ ኣብነት ኰይኑ ይኹስኩሶም። 
3. ቃላትካ ብጥበብ ምጥቃም፦ 3. ቃላትካ ብጥበብ ምጥቃም፦ 
ቃላት ሓይሊ ዝሓቖፉ ድምጺ እዮም። 

እቲ ሒዞምዎ ዘለዉ ድምጺ ድማ፡ ወይ 
የልምዓካ ወይ የጥፍኣካ። ሓደ ኣቦ ኣብ ልዕሊ 
ደቁ ዝዛረቦም ቃላት ብጥበብ ዝተመልኡ 
ክዀኑ ኣለዎም። ራእይ ደቁ ዘጸልምቱ 
ቃላት ክጥቀም ፍጹም ኣይግባእን። ኣብ 
ቃላት ዘሎ ሓይሊ መቸስ፡ ሃናጺ ወይ 
ኣዕናዊ ክኸውን ዝኽእል እዩ። ሓደ ሰብ 
ጽቡቕ ቃላት ምስ ዝዛረበና፡ መንፈስናን 
ኣእምሮናን ተፈሲሁ፡ ተስፋናን ሞራልናን 
በሪኹ ይውዕል። ብኣንጻሩ፡ ሕማቕ ቃላት 
ምስ ዝዛረበና ድማ፡ ሞራልናን ተስፋናን 

ባይታ ዘቢጡ፡ ክሳብ እንገብሮን እንሓስቦን 
ጠፊኡና ከነዕነኒ ንውዕል። ዝነበረና ሓይሊን 
ናይ ምግባር ክእለትን ከይተረፈ’ውን 
ይሰብረልና። ነዚ ብምስትውዓል እዮም ናይ 
ቀደም ኣቦታት፡ ‘ኣዕጽምቲ ዝሰብር ቃላት 
ኣይትዛረብ’ ዝበሉ። ሓይሊ ቃላት ኣብ 
ዓበይቲ ሰባት ከይተረፈ ዘይበርስ ስንብራት 
ዝገድፍ ካብ ኮነ፡ ኣብ ልዕሊ ናእሽቱ ደቅና 
ደኣ’ሞ ክሳብ ክንደይ ሃሳዪ ዘይከውን። 
ኣብ ልዕሊ ደቅና እነውጽኦም ቃላት ምስ 
ዕድመን ደረጃ ትምህርቶምን ዝኸዱ ክኾኑ 
ይግባእ። ንደቅና ዘይሃንጾምን ንዕብየቶም 
ዝደቍስን ቃላት ኣይንዛረቦም።
ብንእስነትካ እንከለኻ ኣቦኻ ሓሪቑ፡ 

ጭካነ ብዝተሓወሶ ኣገላልጻ ሕማቕ ዘረባ 
ምስ ዝዛረበካ፡ እታ ኣጋጣሚ እቲኣ ዋላ 
ምስ ዓበኻ’ውን ትዅን ካብ ኣእምሮኻ 
ኣይትጠፍእን እያ። ምኽንያቱ፡ እታ 
ዝተዛረበካ ቃል ሓይሊ ስለዘለዋ፡ ወትሩ 
ኣብ ኣእምሮኻ ከም በሰላ ኰይና’ያ ምሳኻ 
እትነብር። ስለ’ዚ፡ ኵልና ኣቦታት “ክፉእ፡ 
ተካል መልክዑ፡ ስዲ፡ በዓለገ፡ ሃካይ፡ ሕማቕ፡ 
ንዓኻ/ኺ ድኣ ኣበይ ክሓልፈልካ/ኪ ... 
ወዘተ” ካብ ዝብሉ ዘረባታትን ናይ መርገም 
ቃላትን ካብ ምዝራብ ልሳንና ንግታእ። 
ቈልዑ ካብ ግዜ ናብ ግዜ፡ ንወላዲኦም 

ከቖጥዑ ንቡር ምዃኑ ምርዳእ ኣብ 
ኣተኣላልያኦም ሓጋዚ እዩ። ሕማቕ ነገር 
ክፍጽሙ’ውን ይኽእሉ’ዮም - ዝበሰለን 
ዘገናዝብን ኣእምሮ ስለዘየጥረዩ። ንስኻ 
ግን፡ ኣብ ትሕቲ ዝዀነ ይዅን ኩነታት 
ሃሉ ብዘየገድስ፡ ኣብ ልዕሊኦም ሃሰይቲ 
ቃላት ካብ ምውጻእ ተቖጠብ። ሕማቕ 
ተግባሮም ምሕረት ድኣ ግበረሎም’ምበር፡ 

ኣብ ልዕሊኦም ሕርቃንካ ከተውጽእ 
ኣይትፈትን። ምስ ሃዳእካ፡ ነቲ ዝገበርዎ 
ሕማቕ ነገር ጌጋ ምንባሩ ቀስ ኢልካ 
ኣረድኣዮም። ብድሕሪኡ ነቲ ዝፈጸምዎ 
ተመሊሶም ኣይክደግምዎን እዮም። 
ክቡራት ኣንበብቲ፡ ንምጥቕላል፡ እዘን ‘ኣቦ 

ምዃን ዘሰክሞ ሓላፍነት’ ብዝብል ኣርእስቲ 
ኣብ ክልተ ክፋላት ዘስፈርናየን ጽሑፋት፡ 
ኣብ ልዕል’ቲ ዝነበረኩም መረዳእታ 
ገለ መሊአናልኩም ክኾና ተስፋና እዩ። 
ሕጂ’ውን፡ ዝዀነ ብዕድመ ዝኣኸለ ወዲ-
ተባዕታይ ቈልዓ ክወልድ ዝኽእል’ኳ 
እንተዀነ፡ ዝዀነ ብዕድመ ዝኣኸለ ወዲ-
ተባዕታይ ግን ኣቦ ክኸውን ከምዘይክእል 
ንገንዘብ። ምኽንያቱ፡ ኣቦ ምዃን ማለት፡ 
ግብራዊ ተመኵሮ ዝሓትትን ኣተዓባብያኻ 
ዝውስኖን እዩ። እዘን ዝጠቐስናየን ሰለስተ 
ነጥብታት (መጻኢ ደቅኻ መኣዝን 
ምትሓዝ፡ ኣብነት ምዃንን ቃላትካ ብጥበብ 
ምጥቃምን) ውርሻ ናይ ሓደ ሓላፍነታዊ 
ኣቦ ስለዝዀና፡ ነዚአን ተኸቲልና ደቅና 
ምስ እነዕቢ፡ ውጽኢት ክንረኽበሉ ኢና። 
ሓላፍነታዊ ኣቦ፡ ካብ ግዜ ንእስነት 
ኣትሒዙ፡ መጻኢ ደቁ ኣብ ኢዱ ምዃኑ 

ፈሊጡ ብጽቡቕ ይቕልሶም፣ ብኣብነት 
ይመርሖም፣ ዋላ ይበድልዎ ሓይሊ 
ቃላቱ ተረዲኡ ብህድኣትን ብልስሉስ 
ቃላትን ይእርሞም - ኣይድህሎምን። ደቁ 
ድማ፡ ምስ ዓበዩ ነቲ ኣቦኦም ዝገበረሎም 
ነገር ወትሩ እናዘከሩ ህይወቶም ብዓወት 
ይመርሑ። ኣብነት ናይ ኣቦኦም ተኸቲሎም 
ከኣ፡ ንሳቶም’ውን ሓዳር ምስ ገበሩ ቈልዑ 
ወሊዶም ሓላፍነታውያን ኣቦታት ኮይኖም 
ደቆም የዕብዩ።

2ይን መወዳእታን ክፋል

ሎሚ ኣብ ERI-TV
ሰዓት    መደብ
12፡00   ሃገራዊ መዝሙር
12፡02   how its made
12፡30   ዜና (ትግርኛ)
12፡50   ዜና ስፖርት
12፡55   ጩራ ጥዕና
13፡30   ዜና (ዓረብ)
13፡45   ለሰ ስፖርት
15፡30   ፊልም
17፡00   ዜና (ትግርኛ)
17፡15   ደርፊ
17፡30   ዜና (ዓረብ)
17፡50   ዶ/ር ኣብ ስትድዮ
18፡30   ድራማ
19፡20   ሃሎ ቆልዑ 
20፡00   ዜና (ትግረ)
20፡15   እዚኦም ‘ውን ዜጋታት እዮም 
21፡00   ዜና (ትግርኛ)
21፡25   እንዳ ዝማም
22፡00   ዜና (ዓረብ)
22፡10   መደብ ጥበብ
22፡30   ዜና (እንግሊዝ)

ሸባብ
ሃ ማ መ ተኤ

ሸባብ
ምስትምቓር

(...) ዶክተር ናብታ ተቐሚጠላ 
ዝነበርኩ ማሽን ብምምጻእ፡ “ቅድሚ 
እዚ ኲናት ምጅማሩስ እንታይ ኮን 
ክትገብር ትደሊ ነይራካ ትኸውን? 
ስፖርት ገለ ትፈታትን ኔርካ ዶ?”

“እወ ተጻዋታይ ኵዕሶ-እግሪ እየ 
ነይረ።”

“ሓቅኻ ዲኻ?! በል ኣብ መጻኢ 
ልዕሊ ካልእ እዋን ኣብሊጽካ 
ክትጻወት ክትክእል ኢኻ። ኣጆኻ!” 

ማህረምተይ ኣብ ዓይኒ ብርከይ 
ስለ ዝነበረ ትሕቲ ብርከይ መትሓዚ 
ስኢና፡ ተፈልያ፡ ጠልጠል ኢላ እያ 
ነይራ። እታ ማሽን ድማ ልክዕ ከም 
ናይ ሽግለታ እናኣዞረት ንእግረይ 
ተለማምዳ። ኣብ ምዕጻፍ ግን 
እጽገም ስለዝነበርኩ፡ ነታ ማሽን 
ኣይሓገዝኩዋን። ነዚ ዝረኣየ እቲ 
መጸናንዒ ዶክተር፡ “ኣታ ዕድለኛ 
ጐበዝ! ኣጆኻ ኵሉ ክሓልፍ 
እዩ። ልክዕ ከም ሓደ ቻምፕዮን 
ኵዕሶ ትጻወተሉ ግዜ ነዊሕ 
ኣይክኸውንን’ዩ፡” በለኒ። 

ኣብታ ብጐነይ ዝነበረት ካልእ 
ማሽን ድማ ሓደ ናይ ኢድ ማህረምቲ 
ዝገጠሞ ማጆር፡ “ኣነ ኸ ዶክተር 
ኵዕሶ ንኽጻወት ዕድል ኣሎኒ ድዩ?” 
በለ እና ተፈሸኸ። ማጆር፡ ቅድሚ 
እዚ ኲናት ምብርዑ፡ ኣብ ምሉእ 
ዓድ ጥልያን እቲ ዝሓየለ ተኸላኻሊ 
ኣብ ጸወታ ኵዕሶ-እግሪ እዩ ነይሩ። 

ዶክተር መልሲ ከይሃበ ናብ ቤት 
ጽሕፈቱ ብምምራሕ፡ ብቕልጡፍ 
ስእልታት ሒዙ፡ ናብቲ ዝሓተቶ 
ማጆር ተመልሰ። ኣብ ኢንዱስቱሪታት 
እናሰርሑ ልክዕ ከም ናይ ማጆር 
መጕዳእቲ ዘጋጠሞም እሞ በዘን 
ማሽናት ክሕከሙ ድሕሪ ምጅማሮም 
ሓውዮም ናብ ንቡር ህይወቶም 
ዝተመልሱ ዘርኢ ስእልታት ነበረ።

“ተስፋ ዝህብ’ዩ ሓቀይ ዶ 
ማጆር?” ነቶም ስእልታት እናኣርኣየ 
ብዝሓተቶ፡ ማጆር ከኣ፡ “ኦይ! ኣነስ 
ተስፋ ዝበሃል የብለይን ዶክተር፡” 
ኢሉ መለሰሉ።

ኣብቲ ሆስፒታል ካልኦት ሰለስተ 
ብዕድመ መዛኖይ ዝዀኑ ወተሃደራት 
ደቂ ሚላን ነይሮም። ምስኣቶም 
ናብ ኣብ ጥቓና ዝርከብ መዘናግዒ 
ሓደ ሓደ ክንብል ንወጽእ ነይርና። 
ስሕት ኢሉ ድማ ሓደ ኣፍንጭኡ 
ዝተጓዕመመ ንእሽቶ ወተሃደር 
ክሕወሰና እዝክር። ኵላትና ቅድሚ 
ኲናት ዝተፈላለየ ህይወት’ዩ ነይሩና፣ 
ከነተግብሮም ንደሊ ነናይ ባዕልና 
ሕልምታት ከኣ ከምኡ መራኸቢ 
ኣይነበሮምን። ኣብቲ ሽዑ ንሓስቦ 
ዝነበርና ግን ብዛዕባ ኲናትን ኲናት 
ክህሉ ምዃኑን ጥራይ’ዩ። 

ብዘይካ እቲ ገጹ ዝተሃርመ ወዲ፡ 
ኣርባዕተና መዳልያታት ነይሮምና። 
ንሱ ከም ናትና መዳልያ ዘይወነነ 
ነዊሕ ከይተዋግአ እቲ ማህረምቲ 
ስለ ዘጋጠሞ እዩ። ኵላትና ብሰንኪ 
ኲናት ሰፍላላታት ምንባርና ግን እቲ 
እንኮ ብፍሉይ ንዅላትና ዘራኽበና 
ተባሂሉ ክጥቀስ ይከኣል።

እዞም ብጾት ኣብ መጀመርታ 
ኣብ መዳልያይ ክብሪ ነይርዎም። 
ሓደ መዓልቲ እንታይ ምስ ገበርኩ 
ነዚ መዳልያ ከም ዝረኸብኩዎ ምስ 
ሓተቱኒ፣ ነቲ መኽንያት መሸምየይ 
ዝገልጽ ‘ፍራተላንዛ’ን ኣብነጋዚዮ’ን 
ዝተጻሕፎ ወረቐት  ኣርኣኹዎም። 
ኣይጸንሐን ኣቀራርብኦም ተቐይሩኒ፣ 
ምኽንያቱ ኣብቲ ወረቐት ኣመሪካዊ 
ስለዝዀንኩ ጥራይ መዳልያይ 
ከም ዝተወሃብኩዎ ኣንቢቦም። 
ንሶም ንመዳልያኦም ክረኽቡ ካብ 
ናተይ ዝተፈልየ ኣበርክቶ ከም 
ዘበርከቱ ስለ ዝኣመኑ እዩ፣ ኣነ 
ግን ኣይሓፈርኩሉን። ብፍላይ 
ክንሰቲ እንከለና ኵሉ እቲ ንሳቶም 
ንመዳልያኦም ክረኽቡ ዘኽኣሎም 
ኣበርክቶታት ጌረዮ ኢለ’የ ዝኣምን። 
ካብቶም ቤት መስተታት በቶም 
ጽምዋ ጐደናታት ናይ ሚላን ንቦታና 
ክንምለስ ከለና ግን፡ ማዕረ ናቶም 
ጅግንነት ክህልወኒ ከም ዘይክእል 
ይርደኣኒ። ኣነ ከይመውት ኣመና እየ 
ዝፈርሕ። ንኣብነት፡ ኵሉ ግዜ በይነይ 
ክድቅስ ከለኹ፡ ‘ናብ ግንባራት ምስ 
ተመለስኩስ ከመይ ኮን ክገብርየ?’ 
ኢለ’የ ዝሓስብ። (…)

 ***

እዚ ኣብ ላዕሊ ተጠቒሱ ዘሎ 
ቍንጫል ጽሑፍ ካብታ ኣብ 1954 
ብኣመሪካዊ ደራሲ ሀሚንግወይ 
ዝተደርሰት፡ ሓጸርቲ ዛንታታት 
ዘካተተት ‘ሰብኡት ብዘይ ኣንስቲ’  
ዝወሰድኩዎ እዩ። ሀሚንግወይ 
‘ሰብኡት ብዘይ ኣንስቲ’ መበሊኡ፡ ነቲ 
‘ተቓላሲ ባህሪ’ ናይ ሰብኡት ጥራይ 
ንበይኑ ፈልዩ ክጽሕፍ ስለዝፈተነ 
እንድዩ፣ ንተቓላሲ ባህሪ ሰብኡት ግን 
ካብ ናይ ደቂኣንስትዮ ተራ ምሉእ 
ብምሉእ ክንጽሎ ኣይመረጸን። ኣብ 
ብዙሓት ካብተን ሓጸርቲ ዛንታታቱ 
ደቂኣንስትዮ ወሳኒ ግደ ናይቲ ዛንታ 
ሒዘን ይጸንሓኻ። ርሑቕ ከይከድና 
ኣብዛ ቍንጫል ሓጻር ዛንታ ዘሎ 
ማጆር እቲ ተስፋ-ቈረጽ ስምዒታቱ 
ድሕሪ ሞት ናይ ብዓልቲቤቱ እዩ 
ኣማዕቢሉዎ።

ኣመሪካውያን ኣብ ዝዀነ 
መድረኻት እንተ ቐሪቦም ከምዚ 
ምሉእ ዓለም ዝዕዘቦምን ዘጣቕዓሎም 

ዘሎን እዩ ዝመስሎም። ኣብዛ 
ናይ ሀሚንግወይ መጽሓፍ ግን፡ 
ኣመሪካውያን ብደረጃ ኣመሪካ ደኣ 
ምበር ብደረጃ ዓለም ዝሓስቡ ዝነበሩ 
ኣይመስሉን። ምናልባሽ ምስዚ ኣብ 
ሓንቲ ቍሸት ከም ንነብር ዘለና 
ዘመኽኒ ዓውለማ ዝመጽአ ሓድሽ 
ስምዒታት ክኸውን ይኽእል እዩ። 
እዛ ቍሸት ግን ኣመሪካውያንን 
መሰልቶምን እቲ ዘድሊ 
ምትዕርራያት ዝገብሩላ፡ ነቲ ካልእ 
ከኣ ስቕ ኢልካ ጥራይ ንበር ዝብሉዎ 
ኰይኑ ይስመዓካ። ኣመሪካውያን 
ኣብ ቀዳማይ ኲናት ዓለም ኣብ 
ጐኒ ዓዲ ጥልያን ምስላፎም ንዓለም 
ይሓልዩላ ከም ዝነበሩ ከርኢ ዝኽእል 
መኽንያት’ውን ኣይኰነን። እቲ 
እንኮ ከብርሆ ዝኽእል ኣመሪካውያን 
ኣብ ካልኦት ሃገራት ኬድካ ናይ 
ምውጋእ ባህሪ ሽዑ ይለማመድዎ 
ምንባሮም ደኣ። ኣብቲ ሽዑ ግዜ 
ዓለም ከድሕኑ ይሓስቡ እንተ 
ነይሮም፡ ሃገሮም ከ እንታይ ዝበለ 
ሓደጋ የንጸላልዋ ነይሩ ወይ’ውን 
እንታይ ዝመስል ዓቕሚ ነይሩዎም 
ኢልካ ምሕሳብ ጽቡቕ ይመስለኒ።  

አርነስት ሀሚንግወይ፡ 
ኣመሪካውያን ዝሕበኑሉ ደራሲ ካብ 
ኰነ ብርግጽ ኣመሪካውያን ዝሓስብዎ 
የንጸባርቕን ኣብ ጽሑፋቱ ግቡእ 
ውክልና ይህቦምን ነይሩ ማለት እዩ። 
ኣንባቢ ድማ ሀሚንግወይ ዝሓሰቦ 
ከም ኣመሪካውያን ዝሓሰብዎ ገይሩ 
ክወስዶ ወይ ክርድኦ ከሎ ጌጋ 
ኣይኰነን። ስለዚ ‘ሰብኡት ብዘይ 
ኣንስቲ’ ኣመሪካዊ ሃገራውነት 
ደኣ’ምበር ኣመሪካዊ ግሎባላዊ 
ሓይሊ ኣይሽትትን እዩ።

ከምቲ ኣብ ዛንታ 
ዝሰምዖ፡ ኣብ ኲናት 
ዝቘሰሉ ኤርትራውያን 
ተጋደልቲ ካብታ ኣብ 
ሕክምና ዝኣትዉላ ዕለት 
ኣትሒዞም ብዛዕባ ናብ 
ግንባር ተመልሲካ ኣብ 
ኲናት ምርግራግ እዮም 
ዝሓስቡ። መውጋእትኻ 
ምሕባእ ከምኡ’ውን 
መውጋእትኻ ከይሓወየ 
ሞሊቕካ ናብ ኲናት 
ክትኣቱ ምድላይ ገለ 
ካብቶም ልሙዳት 
ክሳዕ እዚ ግዜና 
ዝተወራረሱ ባህርያት 
ቀደሞት ተጋደልቲ 
ነይሮም። ኲናት ስለ ዘፍቅሩ 
ዘይኰነ ፍቕሪ ብጾቶምን ዝቃለሱሉ 
ዕላማን ስለዝዓዘዞም ደኣ። ኣሽንኳይ 
ዶ ውጉእ፡ ተጋዳላይ ህይወቱ 
እናሓለፈት’ውን ኲኖ ኲናት 
ኣማዕድዩ ይርኢ ነይሩ። እዚ ልዒሉ 
ዝተጠቕሰ ኣመሪካዊ ወተሃደር ግን 
ብዘይካ ንነብሱን ኣመሪካውነቱን 
ንኻልእ ዝውክል ኣይኰነን። 

ኣብ ‘ሰብኡት ብዘይ ኣንስቲ’ 
ካልኦት ንጕዕዞ፡ ዕንደራ፡ ሃልኪ፡ 
መኸተ ጕስጢ፡ ጽባቐ ባህሪ፡ ወዘተ 
ዝገልጹ ሓጸርቲ ዛንታታት ከም 
ዘለዉ እናፈለጥኩ ብኸመይ ነዛ 
ኣብ ‘ካልእ ሃገር’ ትብል ናይ ኲናት 
ዛንታ ብፍሉይ ቈንጪለ ተጠቒመላ? 
ንምንታይ ከ እቲ ፈለማ ብ ዛንታ 
‘ጊታኖ’ ዝተላለኹዎ ብዛዕባ ‘ቡል 
ፋይት’ ዘዘንቱ ሓጺር ዛንታ ሸለል 
ክብሎ ወሲነ? ስሕታን መዓልቲ 
ውዒለ ክኸውን ኣለኒ እምበር 
‘ቡል ፋይት’፡ ኣብ ሸኻ ናይ ዓድና 
ኣብዑራትና ምስ ጸገቡልና “ፉፍ! 
ቹቦለለለ….” ብምባል እናራሰንና 
ከነባእሶም የዘክረኒ። “ኣየ’ወ! 
ብዕራየይ ንብዕራይኪ ‘ዓዕ!’ 
ኣቢሉዋ፡” ኢልና ክንጀሃር። ጭካነ 
ድዩ ዋላ ንጽህና ወይስ ባህሪ ናይ 
ሰባት… ኣብዑርና ነንሓድሕዶም 
ሓመድ ክሰሓኑ ንፈርዶም?! ኣብቲ 
ቅልስ እንተ ስዒሮም ጉስነተና 
ከንቱ ከም ዘይኰነ ስለዘመልክተልና 
ንሕጐስ። እንተ ተሳዒሮም ግን 
ንኸነህጥሮም ደኣ ኢና ንጽዕር’ምበር 
ኣይንጐድኦምን። ብኣንጻሩ ኣብቲ 
ብ‘ጊታኖ’ ዝተላለኹዎን ሕጂ ድማ 
ኣብ ናይ ሀሚንግወይ ዘንበብኩዎን  
‘ቡል ፋይት’፡ ሰባት እዮም ምስ 
ኣብዑር ዝበኣሱ። ኣብ ናይ ሞትን 
ሕየትን ኵነታት ሰባትን ኣብዑርን 
እንታይ የንጸባርቑ? ‘ቡል ፋይት’ 
ኣብዑር ክበኣሱ ዘይኰነ ሰባት ምስ 

ኣብዑር ክበኣሱ ናብ ኣብዑር ይቕየሩ 
ከም ዝነበሩ፣ እቶም ዘባእሱን ነቲ 
ባእሲ ርእዮም ዘጣቕዑን ዝሕጐሱን 
ድማ ብዕራይ ካብኦም ይልብም።

ጸዓዱ ካብ ምሒር ለዋሃትን 
ደም ዝፈርሑን ምዃኖም ዝተላዕለ 
ኣሽንኳይ ሰብ ክቐትሉ ኣብ 
ኣውደኣመታቶም’ኳ ሓሪዶም ስጋ 
ዝበልዑ ኣይመስለካን። ኣብ ናይ 
ሀሚንግወይ መጽሓፍ ተመስኪሩ 
ከም ዘሎ ግን እዞም ጽዕድውና 
ቈርበቶም ጥራይ ዘሐብኖም ሰባት፡ 
‘ቡል ፋይት’ ከም ባህሊ ይቘጽሩዎን 
ደም ፈሲሱ ንኽርእዩ ገንዘብ 
ከፊሎም ናብ ኣደባባያት (ፕላዛታት) 
ይውሕዙን። ብዛዕባ እቲ ግላድያቶር 
ዝበሃል ኣብ ናይ ጥንቲ ግሪኽ 
ዝዝውተር ዝነበረ ኣብ ካልእ ናይ 
ታሪኽ መጽሓፍቲ እንተ ኣንቢብካ 
ወይ ኣብ ፊልምታት እንተ ርኢኻ 
ኸኣ‘ሞ ‘ጽዕድውና’ ከም መግለጺ 
ናይ ጭካነን ኣረሜንነትን ክትወስዶ 
ዘየደናድን ኣይኰነን።  

‘ቡል ፋይት’ ይኹን ቅልስ፡ 
መኸተ ጕስጢ ይኹን ‘ግላድያቶር’ 
ኵሉ ባእሲ እዩ። ሰብ ንኽዘናጋዕ 
ኢሉ ዝፈጠሮም መሕለፍ ግዜታት 
ዋላ ይንበሩ፡ ኵላቶም ጥበብ 
ተባሂሎም ወላ እንተ ተሰየሙ፡ ሰብ 
ማዕረ ሃረርትኡ ንሰላም … ንፍቕሪ፡ 
ንባእሲ … ንዂናት እውን ክብሪ 
ከም ዝህብ ምፍላጥ ብልሂ ምዃን 
ኣየድልየካን። እዞም ዝተጠቕሱ 
መሕለፍ ግዜታት ንኡሳን ምስልታት 
ናይቶም ሰብ ንኽነብር፡ ንኽልወጥ፡ 
ኣብ ገለ’ውን ብሰንኪ ድንቁርንኡ 
ዘካይዶም ደማውያን ዓውድታት 
ኲናት እዮም። ሀሚንግወይ ከኣ 
ን‘ቡል ፋይት’ን ንኲናትን ማዕረ 
ክብሪ ሂቡ ዛንታታት ክሰርሕ ከሎ 
ነዚ ሓቂ ክድግፍ ደልዩ ክኸውን 
ኣለዎ።

ኣሮን ተስፋኣለም

ሰብኡት ብዘይ ኣንስቲ
‘ጽዕድውና’ ከም መግለጺ ናይ ጭካነን ኣረሜንነትን 

ክትወስዶ ዘየደናድን ኣይኰነን

ኤርነስት ሀሚንግወይ 

ሚላን ኣንቡላንስ እናመርሐ ድሕሪ 
ምውግኡ (1918)

ምልክታምልክታምልክታምልክታ

1ይ ቤት-ፍርዲ ዞባ ማእከል 
ኣስመራ

 ስም ኣደይ ለተንስኤ ዓንደብርሃን ምባል 
ተሪፉ፡ ባህጉ ዓንደብርሃን እምባየ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን6/4/22 ኣብ 3ይ መጋባእያ 
ቁ.37 ይቕረብ። 

ኤዛና  ዘካርያስ ብርሃነ  ምባል ተሪፉ፡ ዮሳን 
ዘካርያስ ብርሃነ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/3/22 
ኣብ 2ይ መጋባእያ ቁ.35 ኣብ ቤ/ፍ 
ይቕረብ።

ትሕቲ ዕድመ ቤንሁር ገብረትሳኤ ጆርጆ 
ብወለዱ ኣቢሉ፡ ቤንሁር ገብረትሳኤ 
ጆርጆ ምባል ተሪፉ፡ ቅዱስ ገብረትሳኤ 
ጆርጆ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን13/5/22 ኣብ 5ይ 
መጋባእያ ይቕረብ።

ኮማዊ ቤት-ፍርዲ ኣኽርያ

ኣቶ መድሃኔ ገብረዝጊ ተስፋሚካኤል፡ 
ወለድና ገብረዝጊ ተስፋሚካኤል ሰጊድን 
ወ/ሮ ኣዜብ ቀሺ ፍስሃየ ገብረትንሳኤን 
ስለዝሞቱ፡ ኣነ ምስ 6 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን7/4/22 ኣብ ቤ/ፍ ይቕረብ። 

ኮማዊ ቤት-ፍርዲ ገዛ ባንዳ 

ወ/ሮ ግደይ ወልደንስአ፡ በዓል ቤተይ 
ስዩም ዓንደጼን ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 8 ደቁ 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን12/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ገጀረት 

ዮውሃንስ ገብረትንሳኤ ኣብርሃም፡ ኣቦይ 
ገብረትንሳኤ ኣብርሃም ስለዝሞተ፡ ኣብ 
ረጀስትራር ዞባ ማእከል ብ2/4/22 ናይ 
ህዝቢ መመላለሲት ታክሲ ስርሓት ኮሮላ 
ሞዴል 2003 ዓ/ም ቁጽሪ ሰሌዳ ER-
02320 ናይ ቀደም፡ ሓድሽ ቁ. ሰሌዳ 
ER-A-3-0663 ዝኾነት ብውህብቶ 
ስለዝገደፈለይ፡ ውህብቶይ ክጸድቀለይ 
ስለዝበለ፣ ዝቃወም እንተሎ፡ ን12/4/22 
ኣብ ቤ/ፍ ይቕረብ። 

  ኮማዊ ቤት-ፍርዲ ፓራዲዞ

ወ/ት ቅሳነት ኪዳነ መሓሪ፡ ወኪል 
ወ/ሮ ራሄል ገብረክርስቶስ ባይሩ፡ ኣሞይ 
ኣብርሀት መሓሪ ሰመረ ስለዝሞተት፡ ኣነ 
ኣመልካቲት ምስ 7 ኣሕዋተይ ተተካእቲ 
ናይ መዋቲ ኣቦናን 2 ኣሕዋትን ወረስቲ 
ምዃንና ይረጋገጸልና ስለዝበለት፣ ዝቃወም 
እንተሎ፡ ን12/4/22 ኣብ ቤ/ፍ ይቕረብ። 

ኣቶ እምሃጽየን ገብረመድህ ዑቕባጋብር፡ 
በዓልቲ ቤተይ ገነት ዘርኣይ ካሕሳይ 
ስለዝሞተት፡ ንዓይ ናይ መጻምዲ መሰለይ 
ይተሓለወለይ፡ ን7 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን14/4/20 ኣብ ቤ/ፍ 

ይቕረብ።  

ወ/ሮ ሳራ ተኸስተ መንገሻ፡ ብወኪል ኣቶ 
ቴድሮስ ቀለታ ጎንጨ፡ ኣደይ ለተንስኤ 
ገብረታትዮስ ናይዝጊ ስለዝሞተት፡ ኣነ 
ጥራይ ወራስቲ ምዃነይ ይረጋገጸለይ 
ስለዝበለት፣ ዝቃወም እንተሎ፡ ን14/4/22 
ኣብ ቤ/ፍ ይቕረብ።
 
ወ/ሮ ባኑና ክብሮም ወልደኣብ፡ ኣደይ 
ሰናይት ገብራይ ኣዲግ ስለዝሞተት፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን14/4/22 
ኣብ ቤ/ፍ ይቕረብ።

ኮማዊ ቤት-ፍርዲ ሰምበል

ኣቶ ኣስመሮም ኣስገዶም እምሃ፡ ኣቦና  
ኣስገዶም እምሃን ኣዴና ሂወት ተስፋዝጊ 
ዑቕባስላሴን ስለዝሞቱ፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን30/3/22 
ኣብ ቤ/ፍ ይቕረብ።  
 
ከሳሲት ወ/ሮ ሰናይት ብርሃነ ወልደዮናስ፡ 
ተኸሳሲ ኣቶ ተስፋማርያም ከሰተ 
ገብረመድህን በዓልቲ ቤተካ ናይ ሓዳር 
ክሲ መስሪታትልካ ስለዘላ፡ ን1/4/22 
ብኣካል ወይ ብሕጋዊ ወኪል ቅረብ። 
እንተዘይ ቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።
 
ከሳሲት ወ/ሮ ፍርቱና ኢዮብ ዑቕበ፡ 
ተኸሳሲ ካሕሳይ ዑቕባይ ወልደሃንስ 
ናይ ሓዳር ክሲ ተመስሪቱልካ ስለዘሎ፡ 
ን31/3/22 ኣብ ቤ/ፍ ቅረብ።

ኮማዊ ቤት-ፍርዲ ጸዓዘጋ

ትርሓስ ተስፋሁነይ፡ በዓል ቤተይ መድሃኔ 
ኪዳነ፡ ፍትሕ ክፍጸመለይ ብጋዜጣ 
ይጸውዓለይ ስለዝበለት፡ ብኣካል ወይ 
ብሕጋዊ ወኪልካ ን7/4/22 ኣብ ቤ/ፍ 
ቅረብ።

ቤት-ፍርዲ ድባርዋ

ሄኖክ ክፍለ ዑቕባጽዮን ምባል ተሪፉ፡ 
ኣብርሃም ክፍለ ዑቕባጽዮን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
30/3/22 ኣብ ቤ/ፍ ይቕረብ። 

ኮማዊ ቤት-ፍርዲ መንደፈራ

ኣቶ ኣብርሃለ ሽበሺ መኮነን፡  ኣቦይ ሽበሺ 
መኮነን ገብረ ስለዝሞተ፡ ኣነ ወራሲ ምዃነይ 
ይረጋገጸለይ  ስለዝበለ፣ ዝቃወም እንተሎ፡ 
12/4/22 ኣብ ቤ/ፍ ይቕረብ።
  
ወ/ሮ ስላስ ተኽለ ወልደስላሴ፡ በዓል ቤተይ 
ዓይነታ ገረመ ኪዳነ ስለዝሞተ፡ ንዓይ ናይ 
መጻምዲ መሰለይ ይተሓለወለይ፡ 4 ደቁ 
ከኣ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን11/4/22 
ኣብ ቤ/ፍ ይቕረብ። 

ኮማዊ ቤት-ፍርዲ ገርሰት

ከሳሲት ወ/ሮ ሸዊት መብራህቶም 
ሃብተገርግስ፡ ተኸሳሲ ተስፋሂወት ገብሩ 
ገብረኣምላኽ ናይ ሓዳር ክሲ ተመስሪቱልካ 
ስለዘሎ፡ ን28/3/22 ኣብ ቤ/ፍ ቅረብ። 

ቤት-ፍርዲ ደቀምሓረ

ኣስሊ ምሰልጠነ ምስግና ምባል ተሪፉ፡ ኣስሊ 
ሰልጠነ ምስግና ተባሂሉ ይተኣረመለይ 
ስለዝበለት፣ ዝቃወም እንተሎ፡ ን11/4/22 
ኣብ 2ይ መጋባእያ  ይቕረብ።  

ቤት-ፍርዲ ዓዲ ዃላ 

ወ/ሮ ኣበባ ብርሃነ ተስፋሚካኤል ምባል 
ተሪፉ፡ ኣበባ ብርሃነ ተስፋጼን ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን15/4/22 ኣብ ቤ/ፍ  ይቕረብ። 

ኮማዊ ቤት-ፍርዲ ዓዲ ቐይሕ

ከሳሲ ግርማይ ገብራያ ሃንስ፡ ተኸሳሲት 
በዓልቲ ቤተይ ኢብቲሳም ፍስሃየ ሰመረ 
ን8 ዓመት ደሃይ ስለዘይብለይ ትጸውዓለይ 
ስለዝበለ፡ ባዕልኺ ወይ ብሕጋዊ 
ወኪልኪ ን12/4/22 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክርአ ምዃኑ ነፍልጥ። 

ቤት-ፍርዲ ከረን 

ሱዚ መሓሪ ምስግና ምባል ተሪፉ፡ ሱዚ 
ሚኪኤል ተፈሪ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን4/4/22 ኣብ 
ቤ/ፍ  ይቕረብ። 

ኮማዊ ቤት-ፍርዲ ከባቢ 03 
ከረን 

ወ/ሮ ሰነት በራኺ ሚኪኤል፡ በዓል ቤተይ 
ጐይትኦም ወልደማርያም ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ 
6 ደቅና ከኣ ኣብ ቀዋሚን ተንቀሳቓስን 
ንብረት ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን10/4/22 
ኣብ ቤ/ፍ ይቕረብ። 

ቤት-ፍርዲ ዓዲ ዃላ

ኣሕመድ ፋሉል ዑመር ምባል ተሪፉ፡ 
ኣሕመድፋሉል ዑመር ሙሳ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን1/4/22 ኣብ ቤ/ፍ ይቕረብ።  

ኣስሊ ሃብተሚካኤል ገብረመስቀል ምባል 
ተሪፉ፡ ኤልሳ ሃብተሚካኤል ገብረመስቀል 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን15/4/22 ኣብ ቤ/ፍ ይቕረብ።  

ኮማዊ ቤት-ፍርዲ ሓኪር 

ብስራት ፈዳይ ወልደሚካኤል፡ ኣቦይ ፈዳይ 
ወልደሚካኤል ዓሊ ስለዝሞተ፡ ኣነ ምስ 5 
ኣሕዋተይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን3/3/22 
ኣብ ቤ/ፍ ይቕረብ። 

ኮማዊ ቤት-ፍርዲ ጸሮና

ወ/ሮ ብርሃና ተኽለ ተወለመድህን፡  
ኣቦይ ተኽለ ተወልደመድህንን ኣደይ 
ደመቀሽ ቀሺ ግደይን ስለዝሞቱ፣ ኣብ 

ምልክታ ጨረታ 

ሚ/ፋይናንስ ንስራሕ ዝጥቀመለን 33 ማካይንን 2+ ሞተር ሳይክልን ምጽርራይን 
ምስኡ ዝኸይድ ኣገልግሎትን (ላባጆ) ዝህብ ትካል ኣወዳዲሩ ውዕል ክገብር 
ይዕድም። 

ተጫረትቲ ከማልእዎ ዝግባእ ቅጥዕታት

1. ናይ 2019 2020 ዝተሓደሰ ፍቓድ ንግድን ናይ ዋና ትካል ወይ ግብሪ ከም 
ዝኸፈሉ መረጋገጺ ሰነድ ፎቶ ኮፒ የቕርብ። 
2. ተጫረትቲ ናይ መጫረቲ ሰነድ ዘይምለስ 50.00 ናቕፋ (ሓምሳ ናቕፋ) ሰነድ 
ጨረታ ብምኽፋል ካብ ምልክታ ዝወጸሉ ሓደ መዓልቲ ቀጺሉ ዘሎ መዓልቲ ካብ 
ማእከላይ ቤት ጽሕፈት ሚኒስትሪ ፋይናንስ ክፍሊ ምምሕዳር ክወስዱ ይኽእሉ። 
3. ተጫረትቲ ጨረታ ንምስታፍ ድሕሪ ጨረታ ምፍጻሙ ዝምለስ መኽበሪ 
ጨረታ 500.00 ናቕፋ (ሓሙሽተ ሚእቲ ናቕፋ) ኣብ ክፍሊ ሕሳብን ፋይንናስን 
ብጥረ ገንዘብ ወይ ከኣ ብቸክ ይትሓዝ። 
4. ተጫረትቲ ናይ ጨረታ ወረቐቶም ምልክታ ካብ ዝወጸሉ ዕለት ኣብ ውሽጢ 
10 ተኸታታሊ መዓልታት ኣብ ማእከላይ ቤት ጽሕፈት ሚ/ፋይንናስ ክፍሊ 
ምምሕዳር ብኣካል ዝተዓሸገ ፖስታ ብናይ ትካሎም ሕጋዊ ማሕተም ኣሰንዮም 
ከቕርቡ ይኽእሉ፡ ኣብ መበል 16 መዓልቲ ኣብ ማእከላ ቤት ጽሕፈት ሚ/
ፋይንናስ ሰዓት 9፡00 ቅድሚ ቀትሪ ኣብ ቅድሚ ተጫረትቲ ይኽፈት። 
5. ተወሳኺ መብርህን ዝርዝራዊ ሓበሬታን ምስ ዝድለ፡ ቅድሚ ምኽፋት ጨረታ 
ዘሎ ግዜ ኣብ ማእከላይ ቤት ጽሕፈት ሚ/ፋይናንስ ክፍሊ ምምሕዳርን ፋይናንስን 
ጨንፈር ሓፈሻዊ ኣገልግሎት ብቁ.ተሌፎን 200238-120815 ምውካስ ይከኣል። 
6. ሚኒስትሪ ፋይናንስ ጨረታ ብኸፊል ወይ ብምሉእ ናይ ምስራዝ መሰሉ 
ዝተሓለወ እዩ። 

ኣድራሻና
ሚኒስትሪ ፋይናንስ 

ክፍሊ ምምሕዳርን ፋይናንስ 
ቴሌ፡200238-120815

ዝንቀሳቐስ ይኹን ዘይንቀሳቐስ ንብረቶም 
ኣነ ምስ ደቂ ስውእቲ ሓፍተይ 2 ቆልዑ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን10/4/22 ኣብ ቤ/ፍ 
ይቕረብ። 

ኮማዊ ቤት-ፍርዲ  ሻምብቆ 

ወ/ሮ ምሕረት ታረቀ፡ በዓል ቤተይ 
ተስፋልደት ተኽለሰንበት ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 

3 ደቅና ከኣ ወረስቲ ምዃኖም 
ይረጋገጸሎም ስለዝበለት፣ ዝቃወም እንተሎ፡ 
ን4/4/22 ኣብ ቤ/ፍ ይቕረብ።

ኮማዊ ቤት-ፍርዲ ዞባ ሰላም 
መስከረም ፍትሒ 

ወ/ሮ ኢቕዋም ወልደስላሴ ከበደ ምባል 
ተሪፉ፡ ኣፎም ወልደስላሴ ከበደ ተባሂሉ  
ይተኣረመለይ ስለዝበለ፣ ዝቃወም እንተሎ፡ 
ን4/4/22 ኣብ 2ይ መጋባእያ ይቕረብ።

VACANCY ANNOUNCEMENT

Turkish Embassy in Asmara invites qualified candidates for the 
following post: Driver

Qualification
•	 12+2, 12+3 or 12+4 degree or diploma graduation (A can-

didate with a diploma under 12+2 will be automatically 
eliminated)

•	 Minimum 3rd degree driver license 
•	 Age under 35 years (A candidate with an age over 35 will be 

automatically eliminated)
•	 5 years experience in driving 

Additional requirement for Nationals:
•	 Evidence of completion or exemption from National Service 

is mandatory
•	 Testimonial documents to be attached (CV, work experience 

credentials, copy of the diploma, copy of the national iden-
tity card)

General information:
•	 Salary: As per Embassy’s scale.
•	 Type of contract: Indefinite

Interested applicants should submit their application within 15 
days of announcement to:
Turkish Embassy in Asmara
Bihat Street No: 14, Asmara

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቀይሕ ባሕሪ ሻምፕዮን ምዃና ኣፍሊጣቀይሕ ባሕሪ ሻምፕዮን ምዃና ኣፍሊጣ

ስምኦን ሃብቶም ሃትሪክ ሰሪሑስምኦን ሃብቶም ሃትሪክ ሰሪሑ

ቀይሕ ባሕሪ፡ ኣብ ልዕሊ ኩባንያ ሰገን 
ብገፊሕ ብምዕዋታ፡ እታ እግሪ እግራ ትስዕብ 
ዝነበረት ደንደን ከኣ ብኣዱሊስ ብምስዓራ፡ 
ሻምፕዮን ኵዕሶ እግሪ ዞባ ማእከል ምዃና 
ብኣጋኡ ኣፍሊጣ።
  ኣብዚ ናይ ሰንበት ጸወታ፡ ካልኣይቲ 

ዘላ ደንደን ኣንጻር ኣዱሊስ ንምጽዋት እያ 
ንሜዳ ወሪዳ። እዛ ጋንታ፡ ኣብዚ ጸወታ ነጥቢ 
ከይትኸስር እሞ ካብ ውድድር ንዋንጫ 
ከይትወጽእ ልዑል ጥንቃቐ ከም እትገብር 
ብኣጋኡ ተገሚቱ ነይሩ። ጸወታ 20 ደቒቕ 
ምስ ተላዕሎ ግና፡ ሓለቓ ጋንታኣ ሚኪኤል 
ዘርኣይ (ወዲ ዘርኣይ) ተሃሪሙ ብምውጽኡ 
ሃጓፍ ፈጠረላ። እዛ ጋንታ፡ ሽሕ’ኳ ኣብ ቀዳማይ 
እብረ ሸቶ ንምርካብ እንተ ተንቀሳቐሰት፡ 
ክሰልጣ ብምዘይምኽኣሉ ግና ብዘይ ሸቶ ናብ 
ካልኣይ እብረ ኣምሪሓ።
  ድሕሪ ዕረፍቲ፡ ተወዳዳርነት ደንደን 

እናጐደለ’ዩ ከይዱ። ቅልጣፈ ዘለዎ ምንቅስቓስ 
ከካይዱ ኣይከኣሉን። ብዘይካ ሓንቲ - ዓንዲ 
ልዳት ተንኪፋ ዝወጸአት ኵዕሶ፡ እተን 
ዘበግሱወን ዝነበሩ ፈተነታት ብተኸላኸልቲ 
ኣዱሊስ ይዅለፋ ነይረን። ተጻወትቲ ኣዱሊስ 
እውን፡ ስሒት ኢሎም ናብ ልዳት ደንደን 
ምጽጋዕ ኣይገደፉን።
  ጸወታ ብዘይ ሸቶ ክዛዘም እናተባህለ 

እንከሎ ከኣ፡ ኣዱሊስ ኣብ መበል 88 ደቒቕ 
ፍጹም ቅላዕ ረኺባ ብመገዲ ተኸላኻላያ - 
ሲራክ ቴድሮስ ናብ ሸቶ ብምቕያር መሪሕነት 

ሓዘት። ተጻወትቲ ደንደን፡ ኣብ ከቢድ ወጥሪ 
ብምእታዎም ኵዕሶ ክሕዙዋ ኣይከኣሉን። 
ተኸላኻሊ እዛ ጋንታ - ዳኒኤል ስምኦን 
ሓደገኛ ጸወታ ብምርኣዩ፡ ብማእከላይ ዳኛ 
ሳምሶም ኣብርሃ ብቀይሕ ካርድ ተባሪሩ። 
እዚ ተጻዋታይ፡ ብቀይሕ ካርድ ተባሪሩ 
ከይኣኽሎ፡ ምስ ተጻወትቲ ኣዱሊስ ክዋጠጥ 
ተራእዩ። ጸወታ ከኣ፡ ብእንኮ ሸቶ ኣዱሊስ 
ተዛዚሙ። ኣዱሊስ ነጥባ ናብ 24 ከተበርኾ 
እንከላ፡ ደንደን ድማ፡ ኣብ ዘላቶ 30 ነጥቢ 
ደው ክትብል ተቐሲባ። ተኸላኻሊ ኣዱሊስ 
ሲራክ ቴድሮስ ብሉጽ ተጻዋታይ ናይዛ ጸወታ 
ተባሂሉ ተሸሊሙ።
  ሰዓት ኣርባዕተ፡ ስዕረት ደንደን ርእያ ናብ 

ሜዳ ዝኣተወት ቀይሕ ባሕሪ፡ ንኩባንያ ሰገን 
ምሉእ ብምሉእ ኣዕንያታ። ቅድሚ ዕረፍቲ 
ኣብ መበል 24፡ 31፡ 33፡ ከምኡ’ውን 45 
ደቒቕ ብተኸታታሊ ካብ ናኦድ ሃብቶም፡ 
ስምኦን ሃብቶምን (ክልተ ሸቶታት) ቤንሁር 
ጠዓመን ብዘረኸበትን ሸቶታት 4ብ0 መሪሓ 
ንዕረፍቲ ወጺኣ። 
  ኣብ ካልኣይ እብረ 45 ደቒቕ፡ ኣብ 

መበል 51 ደቒቕ ስምኦን ሃብቶም ንዕኡ 
ሃትሪክ ዘስረሓቶ ሳልሳይቲ ኵዕሶ፡ ንጋንታኡ 
ከኣ ሓሙሸይቲ፡ ኣብቲ ኵዕሶ ክቕበል ዝወዓለ 
ሰኪዐት ሰገን ኣዕረፋ። ሰገን፡ ኣብ መበል 
90 ደቒቕ መጸናንዒት ሸቶ ካብ ሰለሙን 
ገብረመስቀል ረኺባ፡ 5ብ1 ተረቲዓ ወጺኣ። 
  ቀይሕ ባሕሪ፡ ምስ ደንደን ዝነበራ ፍልልይ 

ናብ ሸውዓተ ብምዕራግ፡ እዚ ውድድር ሓንቲ 
ጸወታ ተሪፉዎ እንከሎ ሻምፕዮን ምዃና 
ኣፍሊጣ። ሰለስተ ሸቶታት ዘቚጸረ ስምኦን 
ሃብቶም ከኣ፡ ብሉጽ ተጻዋታይ ናይዛ ግጥም 
ተረቚሑ።
  ድሕሪ ግጥም፡ ኣሰልጣኒ ቀይሕ ባሕሪ 

ኤርሚያስ ተወልደ ኣብ ዝሃቦ ቃል፡ “ 
ሻምፕዮን ምዃንና ኣፍሊጥና ኣለና። እዚ 
ኸኣ፡ ፍረ ናይቲ ካብ ግዜ ኮሮና ኣትሒዝና 
ዝገበርናዮ ልምምዳት እዩ። ዋላ ደኣ ሻምፕዮን 
ምዃንና ነፍልጥ እምበር፡ ንደንደን ስዒርና ኢና 
ዋንጫና ክንቅበል” ኢሉ።
  ኣሰልጣኒ ሰገን - ዳዊት ስዩም ብወገኑ፡ 

“ቀይሕ ባሕሪ ተዛንያ ኣትያ። ንሕና ከኣ፡ 
ደረጃና ንምምዕርራይ ዝያዳ ጸቕጢ ነይሩና። 

እዚ ኩሉ ተደማሚሩ ክንሰዓር ክኢልና” ክብል 
ምኽንያት መስዓሪኦም ገሊጹ። ንሱ ቀጺሉ፡ 
ንናይ ሳልሳይ ደረጃ ንምውሓስ ኣብ ዝግበር 
ቃልሲ፡ ኣብ መዛዘሚ ንኣዱሊስ ስዒሮም 
ከምዝዕቅቡዋ ተዛሪቡ።

  እዚ ውድድር፡ ዝመጽእ ሓሙስ - ገዛ ባንዳ 
ኣንጻር ዕዳጋ ሓሙስ፡ ኩባንያ ሰምበል ኣንጻር 
ፓራዲዞ ከምኡ’ውን ኣልታሕሪር ኣንጻር 
ኣስመራ ቢራ ብዘይድኦ ግጥማት ክቕጽል 
ምዃኑ ህዝባዊት ርክባት እቲ ፈደረሽን ሓቢራ። 
  እዚ ከምዚ’ሉ እንከሎ፡ ካልኣይ ዙርያ 

ግጥማት ሻምፕዮና ደቂ-ኣንስትዮ ኵዕሶ እግሪ 
ዞባ ማእከል እውን፡ ብቀዳም ቀጺሉ ነይሩ። 
ኣብቲ መዓልቲ ኩባንያ ሰገን ንበሪኽ 3ብ0 
ክትስዕራ እንከላ፡ ኢንሹራንስ ንሰምበል ብገፊሕ 
5ብ0 ኣምበርኪኻታ። ብዘይካ’ዚ፡ ገጀረት 
ንጎዳይፍ 3ብ0 ኣሰኒፋታ።

ሻምፕዮና ኵዕሶ ሰኪዐት ይቕጽልሻምፕዮና ኵዕሶ ሰኪዐት ይቕጽል
ሻምፕዮና ኵዕሶ ሰኪዐት ዞባ ማእከል፡ ብቀዳም 

ኣብ ሰዓታት ቅድሚ ቀትሪ፡ ብጸወታ ናይ 
ሳልሳይ ዲቪዥዮን ደቂ-ተባዕትዮ ጋንታታት 
ዊነርስን ዕዳጋ ሓሙስን ፈሊሙ። ኣብቲ 
ጸወታ ዕዳጋ ሓሙስ 50 ብ35 ተዓዊታ። 
  ቀጺለን ጋንታታት ረሓቦትን ብርሃንን 

ንሜዳ ወሪደን። ብኣሰልጣኒ ኤስሮም ተስፋይ 
እትዕለም ጋንታ ረሓቦት፡ ካብ ፈለማ ናይቲ 
ጸወታ ክሳብ ራብዓይ ኳርተር - 39ብ36 
ክትመርሕ እኳ እንተኸኣለት፡ ኣብ መወዳእታ 
20 ካልኢት ግና፡ ተጻዋታይ ጋንታ ብርሃን 
ሴም ሳሚ ካብ ርሑቕ (ካብ ናይ ሰለስተ ነጥቢ 
ዝሕሰብ) ዳርባ ብምስንዳው ሸቶ ብምቝጻሩ፡ 
ጸወታ ማዕረ ኮነ። ኣብ ዝተወሰኸ ሓሙሽተ 
ደቓይቕ ከኣ፡ ተጻወትቲ ጋንታ ረሓቦት 
ሓዪሎም ብምቕራብ 49ብ42 ተዓዊቶም። 
ኣብዛ ጸወታ፡ ተጻዋታይ ጋንታ ረሓቦት 
ሴም ሳምሶም 23 ሸቶታት ከቚጽር እንከሎ፡ 

ተጻዋታይ ጋንታ ብርሃን ሳሚ ተስፋይ ከኣ፡ 19 
ሸቶታት ኣመዝጊቡ።
  ጸወታ ጋንታታት ማራትን ንስሪን እውን 

ኣካል ናይቲ መዓልቲ እዩ ነይሩ። ክልቲአን 
ሓያል ምርብራብ ኣብ ዘርኣያሉ፡ ጸወታ 
ብጸቢብ ዓወት ንስሪ 33ብ32 ተዛዚሙ። 
  ሰንበት ኣብ ዝነበረ ግጥማት ከኣ፡ ናይ 

ሳልሳይ ዲቪዝዮን ጋንታታት ኣሰርን ኤይ.ኤስ.
ኤም-1 ኣብ ዝተጻወታሉ፡ ኣሰር ብጸቢብ 
32ብ29 ተዓዊታ።
ድሒረን ዝተፋለማ ጋንታታት እንተነይረን፡ 

ናይ ደቂ-ኣንስትዮ ጋንታታት - ሳሊናን 
ጋላክስን እየን። ጋንታ ሳሊና ንጋላክሲ 
ክብድሀአን ኣይከኣላን፡ ጸወታ ብገፊሕ ዓወት 
ጋላክሲ 67ብ10 መፈጸምታ ረኺቡ።
  ኣብ መወዳእታ፡ ጋንታታት ዓምበርብብን 

ማይ ተመናይን ተጋጢመን። ማይ ተመናይ፡ 
ኣብ ቀዳማይ ኳርተር 10ብ9 መሪሓ’ኳ 

ስዋረዝ ብደገፍቲ ፒኤስጂ ይቚጣዕስዋረዝ ብደገፍቲ ፒኤስጂ ይቚጣዕ
ኡራጓያዊ ኣጥቃዓይ ኣትለቲኮ ማድሪድ - 

ሉዊስ ስዋረዝ፡ ደገፍቲ ፒኤስጂ ዝሓለፈ ቀዳም፡ 
ሊዮነል መሲን ነይማርን ኵዕሶ ኣብ ዝሕዙሉ 
ዝነበሩ እዋን ክሸዱዎም ብምዕዛቡ ቊጠዐኡ 
ገሊጹ።
  ፒኤስጂ፡ ሽሕ’ኳ ንቦርዶ 3ብ0 ብምዕናው 

ሰለስተ ነጥቢ እንተሓፈሰት፡ ተጻወትታ ግና፡ 
ብገዛእ ደገፍቶም ክሽደዱ ብምውዓሎም፡ 
ንዓወታ ምሉእ መቐረት ካብ ምልባስ ዓንቂጽዎ 
እዩ። ደገፍቲ እዛ ጋንታ፡ ኣብ ልዕሊ እዞም 
ክልተ ከዋኽብቲ ተጻወትቲ ዘርኣይዎ ተግባር፡ 
ካብ ሻምፕዮንስ ሊግ ምትራፎም ስለ ዘሕረቖም 
ምዃኑ፡ ናይ ቀረባ ወገናት ንስዕረት ብሪያል 

እንተወጽአት፣ ዓምበርበብ፡ ውዳበታታ 
ብምሕያል ንሰለስቲኡ ኳርተር ብመሪሕነታ 
ፈጺማቶ። ጸወታ ድማ፡ ብዓወት ዓምበርበብ 
59ብ51 ተዛዚሙ። ተጻዋታይ ጋንታ 
ዓምበርበብ ዓንዶም ኣበበ 26 ሸቶታት 

ብምቚር ኣብ ዓወት ጋንታኡ ዓቢ ተራ 
ተጻዊቱ። ተጻዋታይ ጋንታ ማይ ተመናይ 
ፊልሞን የማነ ካብ ስዕረት ዘየናግፋ 18 
ሸቶታት ከምዘመዝገበ ህዝባዊ ርክባት እቲ 
ፈደረሽን ሓቢሩ።

ማድሪድ እናጠቐሱ የረድኡ።
  እዛ ፓሪሳዊት ክለብ፡ ዝሓለፈ ረቡዕ ካብ 

ናይ 2ብ0 (ድምር ክልቲኡ እግሪ) ጸብለልታ፡ 
ብመዘናኣ ሪያል ማድሪድ 3ብ2 ተሳዒራ ምግላፋ 
ይዝከር። እዚ ማለት፡ ነቶም ልዕሊ ዝኾነት ጽዋእ 
ንዋንጫ ሻምፕዮንስ ሊግ ክትዓትራ ዝሓልሙ 
ደገፍታ ‘ኣባህራሪ ሕልሚ’ ኮይንዎም ምህላዉ 
ይግለጽ። ደገፍቲ ፒኤስጂ፡ ምስ ምምጻእ መሲ፡ 
ሃረርታኦም ኣብዛ ዋንጫ፡ ሎሚ ዓመት ዝያዳ 
ከምዝበረኸ እዩ ዝንገር። ይዂን እምበር፡ ‘ኣዴኻ 
ከምዝለኣኸትካ ዘይኮነ ዕዳጋ ከምዝጸነሓካ እዩ’ 
ከም ዝበሃል፡ ዕዳጋ ሻምፕዮንስ ሊግ ዋላ’ውን 
መሲ ምስ መጽአ ክዋጽእዎ ኣይከኣሉን። 

በዚ ድማ እዮም፡ እዞም 
ነዚ ውድቀት ናብ እግሪ 
መሲን ነይማርን ዘጸግዕዎ 
ዝመስሉ ደገፍቲ፡ ነዞም ላቲን 
ኣመሪካውያን ተጻወትቲ 
ኣብ ነፍሲ-ወከፍ ምትንካፍ 
ኵዕሶ ዝሸደድዎም።
  ነዚ ዝተዓዘበ፡ ኣብ 

ባርሳ መላፍንቶምን ቀንዲ 
ዓርኮምን ዝነበረ - ስዋረዝ፡ 

ኣብ ጎድኖም ከምዘሎ ገሊጹ። ንሱ፡ “ከም ኩሉ 
ግዜ ኵዕሶ እግሪ ብዘይ ዝኽሪ። ወትሩ ምሳኺ 
ኣለኹ። ይፈትወኩም እየ” ክብል ጽሒፉ። 
ብዘይካ ስዋረዝ፡ እስጳኛዊ ሰስ ፋብሬጋዝ 
እውን፡ ብተመሳሳሊ እዚ ተግባር ‘ነውሪ’ ምዃኑ 

ብምግላጽ፡ “ኣሕዋት ኵሉ ግዜ ኣብ ጎድንኹም 
ኣለኹ” ኢሉ።
  ኣብዛ ጸወታ፡ ነይማር ዋላ’ኳ ሸቶ እንተኣቚጸረ፡ 

ካብ ጸርፊን ኣላጋጭን እዞም ዝቐርሓኑ ደገፍቲ 
ግና ኣይደሓነን። ንሱ እውን፡ ንዘመዝገባ ሸቶ 
ዝኾነ ጸምብል ክገብረላ ኣይተራእየን። ብኣንጻሩ፡ 
ንክልተ ካብ ምግላፍ ዘየድሓና ሸቶታት 
ሻምፕዮንስ ሊግ ዘቚጸረ - ከይላን ምባፐ፡ ሽደዳ 
ደገፍቲ ዘየጋጠሞ ተጻዋታይ ነይሩ። እንተ እቲ 
መጻኢኡ ኣብ ሜዳ ፓሪስ ደስ ፕሪንሰስ ኣብ 
ምልክት ሕቶ ኣትዩ ምህላዉ ዝግለጽ ዓላሚ እዛ 

ጋንታ - ማውሪሽዮ ፖቸቲኖ ግና፡ ካብዚ ብፊስካ 
ዝተሰነየ ሽደዳ ናይ ሓፋሽ ኣየምለጠን።
  እዚ ከምዚ’ሉ እንከሎ፡ ትማሊ ሰኑይ 

ንፕረዚደንት እዛ ጋንታ - ናስር ኣልከላፊን ኣቦ 
መንበር - ሊዮናርዶን ካብዛ ክለብ ክወጽኡ 
ዝጽውዕ ጽሑፍ ኣብ መናድቕ ስታድዩም 
እዛ ክለብ ተሓንጢሑ። እቲ ጽሑፍ ፡ “ፓሪስ 
ብፍጹም ናይ ቀጠር ኣይትኸውንን እያ”፡ ፓሪስ 
ናትና እዩ” ዝብል መልእኽቲ ነይሩዎ። እዛ 
ጋንታ፡ ብቐጠራውያን ሰብ ጸጋ ከምእትውነን 
ይፍለጥ።

ተወሳኺተወሳኺ* ኣርሰናል፡ ነቲ ብልቓሕ ኣብ ኣስቶን 
ቪላ ጽቡቕ ተሃድሶ የርኢ ምህላዉ ዝግለጽ 
- ፊሊፐ ኮውቲኖ፡ ከተፈርሞ ዊንታ ከም 
ዘለዋ ተሓቢሩ። ኣብዚ እዋን ነዚ ብራዚላዊ 
ማልያኣ ኣልቢሳቶ ዘላ ኣስቶን ቪላ፡ ክትውንኖ 
ኣማራጺ ኣለዋ። ኣብ ባርሳ ዝሰኣኖ ብቕዓቱ 
ዳግማይ ኣብ ምርካብ ምህላዉ ዝግለጽ ወዲ 
29 ዓመት - ኮውቲኖ፡ ኣብ ትሽዓተ ግጥማት 
ኣርባዕተ ሸቶታት ነዛ ናይ ጀራርድ ክለብ 
ኣቚጺሩ ኣሎ።  ምንጪ - ስፖርት እስጳኛምንጪ - ስፖርት እስጳኛ
* ፐር ኤምሪክ ኦባሙያንግ፡ ብሰንበት 

ጋንታኡ ባርሴሎና ኣብ ልዕሊ ኦሳሱና 

መደብ ጸወታመደብ ጸወታ
ማንቸስተር ዩናይትድ - ኣትለቲኮ 

ማድሪድ 11፡00 
ኣያክስ - በነፊካ 11፡00

ብገፊሕ 4ብ0 ኣብ ዝተዓወተትላ ጸወታ 
ሓንቲ ሸቶ ብምቚጻሩ፡ ምስ ታሪኽ ዓበይቲ 
ተጻወትቲ እታ ጋንታ ተመዓራርዩ። ኦባ፡ 
ኣብ ቀዳሞት ሽዱሽተ ናይ ሊግ ግጥማቱ 
ሓሙሽተ ሸቶታት ብምቚጻር ምስቶም 
ነዚ ተመሳሳሊ ታሪኽ ኣቐዲሞም ዝሰርሑ 
- ዩሃን ክሩፍ፡ ሮማሪዮ፡ ሮናልዶን ዝታላን 
ኢብራሂሞቢችን ተመዓራርዩ። ዝላታን፡ 
ኣብ 2009 ኣብዚ ዝርዝር ዝኣተወ ናይ 
መወዳእታ ተጻዋታይ ኮይኑ ዝጸንሐ እዩ። 
  ዝሓለፈ ወርሒ ጥሪ ውዕሉ በቲኺ 

ካብ ኣርሰናል ናብዛ ካታሎኛዊት ክለብ 
ዝተጸምበረ - ኦባ፡ ኣብ ጽቡቕ ደረጃ ብቕዓት 
ምህላዉ ተንተንቲ ሊግ እስጳኛ ይገልጹ። 
ምንጪ - ሚሮርምንጪ - ሚሮር

* ዝሃብተመት ክለብ ኵዕሶ እግሪ - 
ኒውካስል፡ ንዓመታ ጎልቢታ ክትምለስ 
ወጢና ምህላዋ ኣብ ዝቃልሓሉ ዘሎ እዋን፡ 
ደረጃኣ ዘበርኹ ተጻወትቲ ኣብ ምንዳይ 
ትርከብ። እዛ ጋንታ፡ ዝመጽእ ክረምቲ 
ነቲ ኣብ ዕላማ ማንቸስተር ዩናይትድ 
ኣትዩ ምህላዉ ዝግለጽ - ዳርዊን ኑነዝ 
ዝተባህለ ተጻዋታይ ፖርቱጋላዊ ክለብ 
በነፊካ፡ ብ60 ሚልዮን ፓውንድ 
ከተፈርሞ ትቃለስ ምህላዋ እዩ ተሓቢሩ። 
እዛ ካብ ዳሕረዎት 24 ነጥቢ ክትረኽበሉ 
እትኽእል ዝነበረ ግጥማት 19 ነጥቢ 
ብምርካብ ካብ ዞባ ምምላስ ወጺኣ ዘላ 
ክለብ፡ ኣብ መስመር መጥቃዕታ ንዘሎ 
ሽግር፡ በዚ ተጻዋታይ ክትፈትሖ ካብ 
ምድላይ እያ ራዳራ ኣአንፊታትሉ ዘላ።  
ምንጪ - ቢቢሲ ስፖርትምንጪ - ቢቢሲ ስፖርት

ዜና ወጻኢዜና ወጻኢዜና ወጻኢዜና ወጻኢ
ብርሃነ ምሕረትኣብብርሃነ ምሕረትኣብ

ፕረዚደንት ዛምብያ-ነበር ዓሪፉ
ፕረዚደንት ዛምብያ ዝነበረ ሩፒያ 

ባንዳ፡ ኣብ መበል 85 ዓመት ዕድመኡ 
ከምዝዓረፈ ካብታ ሃገር ዝተፈነወ ዜና 
ሓቢሩ።
ሩፒያ ባንዳ፡ ካብ 2008 ክሳብ 2011 

ንዛምብያ ከምዝመርሐን፡ ንነዊሕ እዋን 
ብመንሽሮ ገፊሕ-መዓንጣ ክሳቐ ድሕሪ 
ምጽናሕ ኣብ ከተማ ሉሳካ ከምዝዓረፈ እዩ 
እቲ ዜና ዘመልክት።

“ኣመሪካ ሓሶት ትብትን ኣላ” ቻይና
ሚኒስትሪ ጉዳያት ወጻኢ ቻይና፡ ኣመሪካ 

ኣብ ልዕሊ ሃገሩ ናይ ሓሶት ሓበሬታ 
ትዝርግሕ ከምዘላ ከሲሱ።
ቻይና ንኣመሪካ ‘ሓሶት ትብትን ኣላ’ 

ብምባል ዝኸሰሰት፡ ድሕሪ’ቲ ብኣመሪካ 
ንወተሃደራዊ ምትሕግጋዝ ሩስያን ቻይናን 
ኣመልኪቱ ዝወጸ መግለጺ እዩ።
ኣፈኛ ሚኒስትሪ ጉዳያት ወጻኢ ቻይና 

ጃው ሊጂያን፡ ሃገሩ ኣብ ኲናት ዩክሬን 
ወተሃደራዊ ሓገዛት ንሩስያ ክትገብር 
ዝቐረበላ ሕቶ ከምዘየለ ብምግላጽ፡ ነቲ 
ዝተዘርገሐ ሓበሬታ ‘ናይ ሓሶት ዜና እዩ’ 
ብምባል ኮኒኑዎ።
ሩስያ ብወገና፡ ኣብ ዩክሬን ንዝካየድ ዘሎ 

ወተሃደራዊ ስርሒት ንምፍጻም ምሉእ 
ወተሃደራዊ ዓቕሚ ከምዘለዋን ከም ውጥና 
ይኸደላ ከምዘሎን ብምግላጽ፡ ካብ ቻይና 
ይኹን ካልእ ኣካል ሓገዝ ከምዘይሓተተት 
ኣፍሊጣ። እቲ ኣብ ማዕከናት ዜና ኣመሪካ 
ዝተጋወሐ ዜና ድማ ‘ውጹእ ሓሶት’ 
ምዃኑ ኣረዲኣ።
ማዕከናት ዜና ኣመሪካ ንሰበ-ስልጣን 

ዋሺንግተን ብምጥቃስ፡ ሩስያ ካብ ቻይና 
ወተሃደራዊ ሓገዝ ከምዝሓተተት ዝገልጽ 
ሓበሬታ ምዝርግሐን ይፍለጥ። ቻይና ነቲ 
ካብ ሩስያ ቀሪቡላ ዝተባህለ ሕቶ እወታዊ 

ጀርመን ሓደስቲ ነፈርቲ ኲናት ትሽምትጀርመን፡ ኤፍ 35 ዝዓይነተን ሓደስቲ 
ነፈርቲ ኲናት ካብ ኣመሪካ ንምግዛእ 
ትዳሎ ከምዘላ ሓቢራ።
ቻንስለር ጀርመን ኦላፍ ስኮልዝ፡ ሃገሩ 

ንዓቕሚ ምክልኻል ሰራዊታ ንምሕያል 
100 ቢልዮን ዩሮ ከምእትስልዕ ምግላጹ 
ይፍለጥ።
መንግስቲ ጀርመን ነተን ዝኣረጋ 

ቶርኔዶ ዝዓይነተን ናይ ኲናት ነፈርቱ፡ 
ብሓደስቲ ነፈርቲ ኤፍ 35 ክትክአን 
ከምዝወሰነ ምንጭታት’ታ ሃገር 
ኣነጺሮም።

ፕረዚደንት ዛምብያ ሃካይንደ ህቺለማ 
ኣብ ማዕከናት ዜና ሃገሩ ኣብ ዘስመዖ 
መደረ፡ ‘ንሃገርናን ኣህጉርናን ዘበርከቶ 
ኣገልግሎት ዓቢ ሓርበኛ ምንባሩ ዝምስክር 
እዩ” ብምባል ብሞት ናይቲ መራሒ ነበር 
ዝተሰመዖ ሓዘን ገሊጹ።
ኣቐዲሙ ምክትል ፕረዚደንት ዛምብያ 

ዝነበረ ሩፒያ ባንዳ፡ ድሕሪ ሃንደበታዊ 
ሞት ፕረዚደንት ዛምብያ ነበር ለቪ 

ሙዋናዋሳ እዩ ናብ ስልጣን መሪሕነት 
ደዪቡ። መበል ራብዓይ ፕረዚደንት 
ዛምብያ ኮይኑ ንሰለስተ ዓመት ድሕሪ 
ምስራሕ ድማ ኣብ 2011 ኣብ ምርጫ 
ስለዝተሳዕረ ካብ ስልጣኑ ክወርድ 
ተገዲዱ። ኣብ 2013 ብክስታት ዝምታ 
ሚልዮናት ዶላር ተጠርጢሩ ኣብ ቀይዲ 
ከምዝኣተወን ጸኒሑ ግን ከምእተፈትሐን 
ድማ ምንጭታት’ታ ሃገር ይጠቕሱ።

ብተወሳኺ ጀርመን፡ ዩሮፋይተር 
ታይፉን ዝዓይነተን 12 ነፈርቲ እውን 
ናይ ምግዛእ መደብ ከምዘለዋ ትገልጽ። 
ጀርመን ካብ ኣመሪካ እትገዝአን ዘላ 

ነፈርቲ ኲናት ኤፍ 35፡ ኑክሌሳዊ ቦምባ 
ናይ ምጽዓን ብቕዓት ከምዘለወን ዝሓበረ 

መርበብ ሓበሬታ ሩስያ ቱደይ፡ እቲ 
ተግባራት ንኲናት ዩክሬን ናብ ዝኸፍአ 
ኩነታት ከየዕርጎ ዘስግእ ከምዝኾነ 
ኣረዲኡ።
ጀርመን ናይ ምክልኻል ዓቕማ 

ንምጕልባት ልዑል ወጻኢታት ትገብር 
ዘላ፡ ድሕሪ ካልኣይ ውግእ ዓለም ሎሚ 
ናይ ፈለማ ምዃኑ ጸብጻባት ሓቢሮም።

ምላሽ ምስእትህበሉ ድማ ‘ተሪር ሳዕቤን’ 
ከምዝህልዎ ኣመሪካ ተጠንቅቕ። 
ኣብ መንጎ ኣመሪካን ቻይናን ቀጻሊ ክሲን 

ዘይምርድዳእን ኣብ ዝቕጽለሉ ዘሎ እዋን፡ 
ላዕለዎት ሰበ-ስልጣን ክልቲአን ሃገራት 
ኣብ ሮማ - ኢጣልያ ተራኺቦም ክዝትዩ 
ይቀራረቡ ከምዘለዉ ተፈሊጡ።
ኲናት ዩክሬን 20 መዓልታት ኣቚጺሩ 

ኣብ ዘለወሉ እዋን፡ ሩስያ ካብ ቻይና ሰብ-
ኣልቦ ነፈርቲ (ድሮን) ዘጠቓለለ ወተሃደራዊ 
ኣጽዋር ክወሃባ ትሓትት ምህላዋ፡ እዮም 

ምንጭታት ኣመሪካ ዝገልጹ።
ቻይና፡ ኲናት ዩክሬን ብሰላም ክዓርፍ 

ከምእትደሊ ብቐጻሊ ከምእትገልጽን፡ 

ብኽልቲኦም ወገናት ተቐባልነት እንተረኺባ 
ክትሽምግል እውን ድሌት ከምዘለዋን እያ 
ተነጽር።
ኣብ ልዕሊ ሩስያ ንዝእወጅ ዘሎ በይናዊ 

እገዳታት ሃገራት ምዕራብ ከምዘይትድግፎ 
እትገልጽ በይጂንግ፡ እተን ሃገራት ንሕጋዊ 
ጸጥታዊ ስግኣታት ሩስያ ኣብ ግምት ዘእተወ 
ፖሊሲ ከተግብራ ከምዝግባእ ተገንዝብ።

“ብሰራዊት ዩክሬን ዝተተኰሰ ሚሳይል 20 
ሰላማውያን ሰባት ቀቲሉ” ሩስያ

ኢራን፡ ዒላማታት እስራኤል 
ከምዝወቕዐት ገሊጻ

ኢራን ኣብ ሰሜናዊ ዒራቕ ከምዝተደኰነ 
ንዝገለጸቶ ዒላማታት እስራኤል ብሚሳይል 
ከምዝወቕዐት ገሊጻ።
ዞባዊ መንግስቲ ኩርዲስታን ብወገኑ፡ 

12 ሚሳይል ኣብ ጥቓ ቈንስል ኣመሪካ 
ከምዝወደቐን ኣብ ልዕሊ ህንጻታት ድማ 
ዝተፈላለየ ዕንወት ከምዝወረደን ሓቢሩ።
ዋላ’ኳ እስራኤል ነቲ ብኢራን ዝተዋህበ 

መግለጺ ዘረጋግጽ ኮነ ዝነጽግ ሓበሬታ 
ዛጊት እንተዘይሃበት፡ ኣመሪካ ግን “ኢራን 
ናይ ዝፈጸመቶ መጥቃዕቲ ተሓታቲት 
እያ” ብምባል ኩነኔ ኣስሚዓ ኣላ። 
እቲ መጥቃዕቲ፡ ዝሓለፈ ሰንበት ኣብቲ 

ኩርዳውያን ዝነብሩሉ መሬት ዒራቕ 
ከምዝተፈጸመን እቲ ተልእኾ ኣድማዒ 
ምንባሩን ምንጭታት ኢራን ሓቢሮም። 
ነቲ መጥቃዕቲ ዘካየደ ሓለዋ ሰውራ 
ኢራን ዝተባህለ ሰራዊት’ታ ሃገር ኮይኑ፡  
እቲ ሰራዊት ኣብ ልዕሊ እስራኤል 

መጥቃዕቲ ከምዝኸፍት ብቐጻሊ 
ከጠንቅቕ ጸኒሑ እዩ።   
ሰራዊት ሓለዋ ኢራን፡ እስራኤል 

ዝሓለፈ ቅንያት ኣብ ጥቓ ከተማ ደማስቆ 
ናይ ሶርያ ብዘካየደቶ መጥቃዕቲ ሚሳይል፡ 
ክልተ ላዕለዎት መኮንናት ኢራን 
ከምዝተቐትሉ ብምምልካት፡ ኣብ ልዕሊ’ታ 
ሃገር ሕነ ከምዝፈዲ ምግላጹ ይጥቀስ።
ቀዳማይ ሚኒስተር ዒራቕ ሙስጦፋ 

ቃዲሚ፡ እቲ መጥቃዕቲ ንነበርቲ ከተማ 
ኢርቢል ኣብ ሓደጋ ዘእቱ ምዃኑ 
ብምጥቃስ፡ ነቲ ኣብ መሬት ሃገሩ 
ዝተፈጸመ መጥቃዕቲ ሚሳይል ኢራን 
ኮኒኑዎ ኣሎ።
ኢራንን እስራኤልን ናይ ነዊሕ እዋን 

መቐናቕንቲ ኮይነን፡ እስራኤል ነቲ 
ኣብ መሬት ሶርያ ከምዝርከብ እትገልጾ 
ወተሃደራዊ መዓስከር ኢራን ብቐጻሊ 
ከምእተጥቅዖ ይፍለጥ።

ሩስያ፡ ካብ ሰራዊት ዩክሬን 
ከምእተተኰሰ ዝገለጸቶ ሚሳይል፡ ኣብ 
ዞባ ዶነትስክ 20 ሰላማውያን ሰባት 
ከምዝቐተለ ከሲሳ።
ሚኒስትሪ ምክልኻል ሩስያ ኣብ 

ዝዘርገሖ ሓበሬታ፡ እቲ መጥቃዕቲ 
ኣብ ዞባ ዶነትስክ ከምእተፈጸመን፡ 
ሰላማውያን ሰባት ግዳይ ሞትን 
መቚሰልትን ከምዝኾኑን ኣረዲኡ።
ሩስያ ነቲ ‘ትራጀዲ’ ክትብል ዝገለጸቶ 

ደብዳብ ሚሳይል፡ ወተሃደራት ዩክሬን 
ከምዝፈጸምዎን ኮነ ኢሉ ንሰላማውያን 

ሰባት ግዳይ ዝገበረ ምንባሩን ኣገንዚባ።
ዩክሬን ግን ነቲ መጥቃዕቲ 

ከምዘየካየደቶ ብምግላጽ ንክሲ ሩስያ 
ትነጽግ።
ኣብ ምብራቕ ዩክሬን ትርከብ 

ዞባ ዶነትስክ፡ ኣብዚ እዋን’ዚ ኣብ 
ትሕቲ ቍጽጽር ናይቶም ብሩስያ 
ዝድገፉ ተቓወምቲ መንግስቲ ዩክሬን 
ከምእትርከብ ይጥቀስ። ኣብዚ እዋን’ዚ 
ሩስያ ካብ እተቕርቦ ዘላ ጠለባት ሓደ 
ድማ ‘ዞባታት ዶነትስክን ሉሃንስክን 
ከም ናጻ ሃገራት ብዩክሬን ኣፍልጦ 
ክወሃበን’ ዝብል ይርከቦ። 

ኣብ መንጎ ሰበ-ስልጣን ዩክሬንን 
ሩስያን ኣብ ከተማ ኣንታልያ - 
ቱርኪ ዝካየድ ዘሎ ዝርርብ እወታዊ 
ምልክታት ከምእተራእዮ ኣብ 
ዝግለጸሉ ዘሎ እዋን፡ ኣብ ከተማ 
ክዪቭን ምዕራባዊ ዩክሬንን ንመበል 20 
መዓልቱ ኲናት ከምዝቐጸለ ጸብጻባት 
ይሕብሩ።
ኣብ ኲናት ዩክሬን ዛጊት 

ብኣማኢት ዝቚጸሩ ሰላማውያን 
ሰባት ከምእተቐትሉን ኣስታት 2 
ሚልዮን ዜጋታት’ታ ሃገር ድማ 
ከምእተመዛበሉን ይግለጽ።

